
1



2

Shoqata Shqiptare e Bankave (AAB)
Adresa: Rr. “Ibrahim Rugova”, Sky Tower 9/3, Tiranë

Regjistruar në Gjykatën e Rrethit Gjyqësor Tiranë me Vendim Gjykate nr. 1153,
datë 14.04.1999

NIPT: K51626015F



3

Mesazh nga Presidenti

Struktura Organizative

Anëtarësime

Arritjet Gjatë Vitit 2025

Sektori Bankar në Shqipëri

Shtyllat Kryesore të AAB

Komitetet Teknike – Fokusi i Tyre

Pjesëmarrja në Tubime dhe Ngjarje Kombëtare e Ndërkombëtare

Aktivitetet Sociale

Shifra rreth Bankave Anëtare

Pasqyrat Financiare të AAB dhe Raporti i Audituesit të Pavarur

1. 

2. 

3. 

4. 

5. 

6. 

7. 

8. 

9. 

10. 

11. 

Përmirësimi i Kuadrit Rregullator dhe Bashkëpunimi me Autoritetet

Transformimi Bankar

Trajnimi dhe Zhvillimi i Punonjësve të Bankës

Edukimi Financiar

Marrëdhëniet me Publikun dhe Komunikimi

6.1 

6.2 

6.3 

6.4 

6.5 

4

7

13

15

21

24

25

28

33

42

46

50

54

61

63

66

PËRMBAJTJA



4

1. Mesazh nga 
Presidenti



5

I nderuar Lexues,

Në këtë botim publik vjetor të Shoqatës Shqiptare të 
Bankave (AAB) për vitin 2025, kemi kënaqësinë të 
ndajmë me ju zhvillimet kryesore që shënjuan një tjetër 
vit të rëndësishëm për sektorin bankar shqiptar, në 
një kontekst transformimi rregullator, digjital dhe 
operacional.

Në vitin 2025, AAB vijoi të forcojë rolin e saj si platformë 
përfaqësimi, koordinimi dhe ekspertize për industrinë 
bankare shqiptare, në një vit të karakterizuar nga 
zhvillime të rëndësishme institucionale dhe 
teknologjike. AAB kontribuoi aktivisht në proceset 
konsultative dhe teknike për kuadrin ligjor dhe 
rregullator që prek sektorin bankar dhe financiar, 
përfshirë projektligjin për Byronë e Kredive, rregulloret 
për administrimin e rrezikut të kredisë, si dhe aktet nënligjore që lidhen 
me Open Banking dhe integrimin në SEPA. Gjatë vitit, AAB mori pjesë 
në procese të shumta konsultimi dhe grupe pune me institucionet 
rregullatore dhe qeveritare.

AAB mbështeti përgatitjet institucionale dhe teknike për zhvillimin e 
sistemit kombëtar të pagesave të menjëhershme (instant payments), 
zgjerimin e përdorimit të instrumenteve elektronike të pagesave dhe 
forcimin e standardeve të sigurisë kibernetike. Gjatë vitit 2025, 
përdorimi i pagesave elektronike vijoi të zgjerohej, me 67% të numrit 
total të pagesave të kryera përmes kartave bankare, ndërsa 66% e 
transfertave të kreditit u realizuan në distancë. Përdorimi i shërbimeve 
“home banking” u rrit më tej, me 23.2% rritje në numrin e transaksioneve, 
ndërsa numri i llogarive të aksesueshme në distancë u zgjerua me 
44.4%, duke reflektuar ritmin e lartë të digjitalizimit të sektorit. 
Paralelisht, AAB ishte e angazhuar në nismat kombëtare për reduktimin 
e përdorimit të parasë fizike në ekonomi.

Sektori bankar ruajti një ecuri të qëndrueshme dhe pozitive gjatë vitit. 
Portofoli i kredisë për sektorin privat u rrit me 14.4%, ndërsa kreditimi 
në monedhën vendase përfaqësoi 58.2% të totalit të kredisë, duke 
konfirmuar tendencën e forcimit të ndërmjetësimit financiar në lekë. 
Rritja e kreditimit u mbështet veçanërisht nga kredia për individë, e 
cila u zgjerua me 18.3%, ndërsa kreditimi për bizneset u rrit me 12.3%. 
Depozitat e klientëve shënuan një rritje prej 10.7%, duke reflektuar 
besimin e vazhdueshëm të publikut në sistemin bankar. Në të njëjtën 
kohë, cilësia e portofolit vijoi të përmirësohej, me raportin e kredive 
me probleme që zbriti në 3.8%, nga 4.17% një vit më parë.

Në aspektin e stabilitetit financiar, sektori bankar mbeti i mirë 
kapitalizuar dhe likuid. Raporti i mjaftueshmërisë së kapitalit u 
përmirësua në 20.36%, ndërsa aktivet likuide ndaj detyrimeve 

Bledar SHELLA
Kryetar i Bordit Mbikëqyrës të AAB 

dhe Drejtor i Përgjithshëm,
Banka OTP Albania

afatshkurtra arritën në 43%. Pesha e aktiveve të sektorit bankar ndaj PBB-së u 
rrit në 87.5%, nga 82.4% në vitin 2024, duke reflektuar zgjerimin e mëtejshëm të 
rolit të sektorit në ekonomi.
Në fushën e kreditimit për pasuri të paluajtshme, AAB mbështeti bankat anëtare 
në zbatimin e masave makroprudenciale të Bankës së Shqipërisë për huadhënien 
për blerjen e banesave. Kredia për banesa vijoi të karakterizohet nga performancë 
e qëndrueshme dhe nivele të ulëta të kredive me probleme, duke reflektuar disiplinë 
të lartë pagese nga huamarrësit dhe një ekspozim të menaxhuar ndaj tregut të 
pasurive të paluajtshme.

AAB vijoi të luajë rol aktiv në dialogun ndërinstitucional me Bankën e Shqipërisë, 
institucionet qeveritare dhe aktorë të tjerë të tregut financiar, duke ndjekur nga 
afër zhvillimet që lidhen me Byronë e Kredive, tregun financiar, kuadrin për asetet 
digjitale dhe kriptomonedhat, si dhe reformat strukturore që synojnë forcimin e 
stabilitetit financiar dhe harmonizimin me standardet evropiane.
Po ashtu, vijoi bashkëpunimi i ngushtë me Shoqatën e Bankave të Kosovës, duke 
forcuar përfshirjen rajonale dhe koordinimin në nismat e përbashkëta për sektorin 
bankar.

Në fushën e edukimit financiar, AAB organizoi aktivitete kombëtare dhe rajonale, 
përfshirë Javën e Parasë, Kuizin e Parasë dhe leksione në universitete, me përfshirje 
të gjerë të studentëve dhe të rinjve. Ndërsa brenda sektorit, u zhvilluan 30 trajnime 
me 779 pjesëmarrës nga bankat anëtare, në fusha si risku operacional, tregjet e 
kapitalit, auditimi, siguria, burimet njerëzore dhe komunikimi.

Në tërësi, viti 2025 konfirmoi rolin e AAB si një aktor kyç në mbështetjen e reformave 
strukturore, modernizimin e shërbimeve bankare dhe forcimin e kapaciteteve 
institucionale të sektorit, duke krijuar baza të qëndrueshme për zhvillimet e 
pritshme në vitin 2026 dhe për integrimin e mëtejshëm të sektorit bankar shqiptar 
në arkitekturën financiare evropiane.

Në përmbyllje, dua të shpreh mirënjohjen time për të gjithë drejtuesit dhe 
profesionistët e industrisë bankare, të cilët me përkushtimin e tyre kontribuojnë 
çdo ditë në forcimin e një sektori kyç për ekonominë e vendit.

Ju ftoj të lexoni këtë raport si një pasqyrë të qartë të rrugëtimit të vitit 2025 dhe të 
objektivave që na presin përpara.

Me respekt,

2. Struktura 
Organizative

A. ASAMBLEJA E ANËTARËVE 
Asambleja është organi më i lartë vendimmarrës i AAB-së. Asambleja e Anëtarëve përbëhet nga: 
	 • Presidenti; 
	 • Anëtarët.

Kryetari i zgjedhur i Bordit Mbikëqyrës është Presidenti i Asamblesë së Anëtarëve. Në fund të vitit 
2025, Asambleja e Anëtarëve përbëhej nga 11 anëtarë. 

Bankat Anëtare të Asamblesë së AAB-së me përfaqësuesit e tyre janë:

Organizata e AAB-së përbëhet nga këto organe: 

•    Asambleja e Anëtarëve — Organi vendimmarrës;

•    Bordi Mbikëqyrës — Organi politikbërës dhe monitorues;  

•    Sekretari i Përgjithshëm — Organi ekzekutiv;  

•    Zyra Ekzekutive, Komitetet Teknike dhe Grupet e Punës — Organet mbështetëse.

• Banka Kombëtare Tregtare 
Seyhan Pencabligil | Drejtor i Përgjithshëm 
dhe Anëtar Bordi

• Banka Credins 
Maltin Korkuti | Drejtor i Përgjithshëm

•  First Investment Bank Albania
Bozhidar Todorov | Drejtor i Përgjithshëm 

•   Intesa Sanpaolo Bank Albania 
Alessandro D’Oria | Drejtor i Përgjithshëm

•   Banka Procredit Albania
Mirsad Haliti | Anëtar i Bordit Drejtues

• Banka Amerikane e Investimeve  
Andi Ballta | Drejtor i Përgjithshëm

• Banka Raiffeisen Albania 
Christian Canacaris | Drejtor i Përgjithshëm

• Banka OTP Albania 
Bledar Shella | Drejtor i Përgjithshëm

• Tirana Bank 
Dritan Mustafa | Drejtor i Përgjithshëm

• Union Bank 
Flutura Veipi | Drejtor i Përgjithshëm

•  United Bank of Albania 
Orfea Dhuci | Drejtor i Përgjithshëm 

B. BORDI MBIKQYRËS
Bordi Mbikëqyrës është organi më i lartë politik bërës, kontrollues dhe monitorues i Shoqatës Shqiptare 
të Bankave (AAB). Ai përbëhet nga pesë anëtarë dhe kryesohet nga Kryetari i zgjedhur nga Asambleja. 
Në mungesë të tij, Zëvendëskryetari i zgjedhur mund të veprojë me kompetenca të barabarta. Tre 
anëtarë të Bordit Mbikëqyrës me mandat të pakufizuar zgjidhen nga grupi i bankave me pjesë tregu 
më të lartë që së bashku bëjnë jo më pak se 70 për qind të madhësisë së tregut sipas mjeteve gjithsej, 
dhe dy anëtarët e tjerë zgjidhen nga përfaqësuesit e bankave të tjera për jo më shumë se dy mandate 
të njëpasnjëshme. Anëtarët e Bordit Mbikëqyrës zgjidhen nga Asambleja e Anëtarëve.

Përbërja e Bordit Mbikëqyrës për vitin 2025 ka qenë si vijon:

Bledar SHELLA
Kryetar

Drejtor i Përgjithshëm, Banka OTP Albania

Seyhan PENCABLIGIL
Zëvendës Kryetar

Drejtor i Përgjithshëm dhe Anëtar i Bordit 
Drejtues, BKT

Maltin KORKUTI
Anëtar

Drejtor i Përgjithshëm, Credins Bank

Alessandro D’ORIA 
Anëtar

Drejtor i Përgjithshëm,  Intesa Sanpaolo Bank 
Albania 

Dritan MUSTAFA 
Anëtar

Drejtor i Përgjithshëm, Tirana Bank 

C. ZYRA 
EKZEKUTIVE
Zyra Ekzekutive përfaqëson organin mbështetës 
të AAB, e cila ka për detyrë të ndihmojë Organet 
Drejtuese të AAB-së në zbatimin e detyrave të 
tyre funksionale. Ajo drejtohet dhe mbikëqyret 
drejtpërdrejtë nga Sekretari i Përgjithshëm i 
Shoqatës. Në përputhje me Statutin e AAB-së, 
Sekretari i Përgjithshëm është përfaqësuesi ligjor 
i AAB-së.

Z. Spiro Brumbulli aktualisht gëzon postin e 
Sekretarit të Përgjithshëm të AAB-së. Spiro Brumbulli

Sekretari i Përgjithshëm i AAB

Zyra Ekzekutive e AAB
Nga e majta në të djathtë: Loreta Hysa, Marsela Bulku, Spiro Brumbulli, Brunilda Kostare, Elona Elezi 

D. KOMITETET TEKNIKE 
AAB themelon komitete teknike për të adresuar çështje specifike brenda fushës së veprimtarisë së saj. 
Komitetet janë të rëndësishme në ofrimin e udhëzimeve dhe rekomandimeve të ekspertëve për Bordin 
Mbikëqyrës dhe Sekretarin e Përgjithshëm. Çdo komitet përbëhet nga anëtarë të përzgjedhur për 
ekspertizën e tyre profesionale dhe kapacitetin e tyre për të kontribuar në objektivat e AAB.

AAB ka dy lloje të komiteteve teknike:

Komitetet e Përhershme Teknike: Këto komitete janë krijuar për të trajtuar aspektet e 
vazhdueshme dhe themelore të operacioneve të Shoqatës. Ata fokusohen në fusha të 
tilla si menaxhimi i rrezikut, pajtueshmëria, siguria kibernetike, financa, burimet njerëzore, 
siguria ligjore dhe shërbimet financiare.

Komitetet Teknike Ndihmëse: Këto janë miratuar nga Bordi Mbikëqyrës për të trajtuar 
tema të reja ose të specializuara. Krijimi i këtyre komiteteve është fleksibël, duke i lejuar 
AAB-së t’i përgjigjet nevojave në zhvillim të industrisë dhe ndryshimeve rregullatore.

Sipas Rregullores së Komitetit Teknik, çdo bankë anëtare e AAB ka përfaqësuesin e vet në çdo komitet 
me të njëjtat të drejta dhe detyrime. Lista e komiteteve dhe kryetarëve respektivë:

Komitetet Teknike të 
Përhershme Fillestare

Komiteti Ligjor
	 Albina Hasanaj Kryetare
	 Banka Kombëtare Tregtare

Komiteti i Përputhshmërisë
	 Ada Qazolli Kryetare
	 Banka Kombëtare Tregtare

Komiteti i Menaxhimi të Riskut
	 Andi Habilaj Kryetar
	 Banka Kombëtare Tregtare

Komiteti i Financës dhe Kontabilitetit
	 Gerti Vllamasi Kryetar
	 Intesa Sanpaolo Bank Albania

Komiteti i Burimeve Njerëzore
	 Edlira Memushaj Kryetare
	 Banka Kombëtare Tregtare

Komiteti i Marketingut dhe Komunikimit
	 Valbona Guri Kryetare
	 Banka Credins

Ekipi i Gatishmërisë për Emergjencat 
Kibernetike
	 Reglendi Xhango Kryetar
	 OTP Bank Albania

Komitetet Teknike 
Ndihmëse

Komiteti Ndihmës i Pagesave, Kartave, 
Digjitalizimit dhe Kanaleve Alternative
	 Irida Huta Kryetare
	 OTP Bank Albania

Komiteti i Auditit
	 Veridjan Hoxha Kryetar
	 Banka Kombëtare Tregtare

Komiteti i Teknologjisë së Informacionit
	 Altin Kona Kryetar
	 Banka Kombëtare Tregtare

3. Anëtarësime

Përmes anëtarësimeve dhe bashkëpunimit të 
vazhdueshëm me organizata kombëtare dhe 
ndërkombëtare, AAB synon të promovojë 
standardet më të larta të industrisë, të mbështesë 
proceset e politikë bërjes dhe të kontribuojë në 
iniciativa me ndikim në zhvillimin ekonomik. Këto 
partneritete shërbejnë si platformë për 
shkëmbimin e njohurive, forcimin e bashkëpunimit 
dhe avancimin e sektorit bankar.

Organizata Kombëtare
Në nivel kombëtar, AAB bashkëpunon me 
organizata të fokusuara në zhvillimin e politikave, 
pajtueshmërinë me rregullat dhe rritjen 
ekonomike. Këto anëtarësime i mundësojnë 
AAB-së të angazhohet me palët e interesuara, të 
kontribuojë në diskutimet e politikave dhe të 
marrë pjesë në iniciativa që ndikojnë në 
ekonominë e gjerë.

Anëtarësimi i AAB-së në organizata 
kombëtare:

•	 Këshilli Tatimor
•	 Këshilli Kombëtar i Punës
•	 Komiteti i Sistemit Kombëtar të Pagesave
•	 Agjencia Kombëtare e Financimit të Arsimit 

të Lartë (AKFAL)
•	 Këshilli i Investimeve
•	 Këshilli Kombëtar i Kontabilitetit

Organizata Ndërkombëtare
Anëtarësimi i AAB-së në organizatat 
ndërkombëtare i lejon asaj të angazhohet me 
liderë të industrisë globale, të ketë qasje në 
burime të vlefshme dhe të qëndrojë e informuar 
mbi zhvillimet më të fundit në fushën bankare.

Këto anëtarësime ofrojnë një platformë për 
AAB-në për të përfaqësuar sektorin bankar 
shqiptar dhe për të bashkëpunuar në nisma 
ndërkombëtare.

Anëtarësimi i AAB-së në organizata 
ndërkombëtare:
•	 Federata Evropiane e Bankave (EBF) – 

anëtare e asociuar
•	 Shoqata e Bankave për Evropën Qendrore 

dhe Lindore (BACEE)
•	 Forumi i Shoqatave të Bankave Interbalkan
•	 Dhoma Ndërkombëtare e Tregtisë (ICC)

4. Arritjet Gjatë 
Vitit 2025

Viti 2025 u karakterizua nga një angazhim i vazhdueshëm i Shoqatës Shqiptare të Bankave (AAB) në forcimin e 
bashkëpunimit institucional, mbështetjen e zhvillimeve rregullatore dhe avancimin e proceseve të digjitalizimit në 
sektorin bankar. Aktivitetet e AAB u fokusuan në kontributin në proceset ligjvënëse dhe rregullatore me ndikim 
në sektor, në nxitjen e bashkëpunimit rajonal dhe ndërinstitucional, si dhe në promovimin e standardeve të larta 
profesionale, sigurisë kibernetike dhe përputhshmërisë. Paralelisht, AAB vijoi të luajë një rol aktiv në komunikimin 
me publikun dhe në rritjen e ndërgjegjësimit për zhvillimet në sistemin bankar, duke mbështetur gjithashtu projekte 
dhe iniciativa që lidhen me modernizimin e infrastrukturës financiare dhe përmirësimin e shërbimeve bankare.

4.1 ARRITJET KRYESORE TË PËRFSHIJNË:
1.	 Përfundimi i projekteve Open Banking dhe SEPA, duke përfshirë dorëzimin nga të gjitha bankat 

shqiptare të aplikimeve për anëtarësim në skemën SEPA pranë Këshillit Evropian të Pagesave (EPC), 
çka mundësoi nisjen e transfertave ndërkufitare në euro dhe avancimin e integrimit të sistemit të 
pagesave me infrastrukturë evropiane. 

2.	 Fushata ndërgjegjësuese mbi mashtrimet online dhe SEPA, e zhvilluar në bashkëpunim me 
bankat anëtare, me fokus rritjen e informimit publik mbi sigurinë digjitale dhe përfitimet e sistemit të 
pagesave evropiane. 

3.	 Financimi i sektorit bujqësor, përmes instrumentit të dakordësuar ndërmjet Bankës së Shqipërisë 
dhe bankave, me koordinimin e AAB, për të mbështetur zhvillimin e kreditimit në këtë sektor prioritar.  

4.	 Organizimi i Javës së Parasë, në bashkëpunim me Bankën e Shqipërisë dhe bankat anëtare, me 
aktivitete të shumta edukative për rritjen e kulturës financiare. 

5.	 Organizimi i Kuizit të Parasë, ku ekipi fitues nga Shqipëria u rendit në vendin e katërt në konkursin 
në nivel evropian. 

6.	 Fushata POSi në bashkëpunim me Mastercard, me fokus promovimin e përdorimit të terminaleve 
POS dhe pagesave elektronike. 

7.	 Organizimi i tryezës së parë institucionale ndërmjet bankave tregtare dhe institucioneve të 
parasë elektronike (IPE/EMI), me pjesëmarrjen e Bankës së Shqipërisë, për të nxitur inovacionin në 
shërbimet e pagesave.

8.	 Tryezë e rrumbullakët mbi bankingun në Shqipëri, e organizuar nga AAB në bashkëpunim me 
McKinsey & Company, mbi zhvillimet dhe perspektivat e sektorit bankar. 

9.	 Takim i anëtarëve të AAB me Komisionerin për Mbrojtjen e të Dhënave Personale, për zbatimin 
korrekt të legjislacionit mbi mbrojtjen e të dhënave.

10.	 Takim i Bordit Mbikëqyrës me Guvernatorin e Bankës së Shqipërisë, mbi zhvillimet e sektorit 
bankar dhe prioritetet e bashkëpunimit. 

11.	 Takim me kryetarët e komiteteve teknike për aktivitetet e AAB për vitin 2026, për përcaktimin e 
prioriteteve strategjike. 

12.	 Zhvillimi i zgjedhjeve të reja në Bordin Mbikëqyrës të AAB, si dhe për kryetarët dhe nënkryetarët e 
komiteteve teknike. 

13.	Mikpritja dhe organizimi i takimit të 63-të të anëtarëve të asociuar të Federatës Evropiane të 
Bankave (EBF).

14.	 Organizimi i forumeve rajonale me Shoqatën e Bankave të Kosovës, me fokus në AML/CTF dhe 
sigurinë kibernetike. 

15.	 Nënshkrimi i Memorandumit të Mirëkuptimit me Policinë e Shtetit, për parandalimin e krimeve 
kibernetike dhe forcimin e bashkëpunimit ndërinstitucional. 

16.	 Vijimi i procesit për hartimin dhe avancimin e projektligjit për Byronë e Kredive, me mbështetjen 
e Bankës Botërore. 

17.	 Përfundimi i Anketës së Pagave Korn Ferry 2025 për industrinë bankare, me pjesëmarrje të plotë 
të bankave anëtare. 

18.	 Realizimi i 30 trajnimeve për sektorin bankar, me 779 pjesëmarrës nga bankat anëtare, në 
bashkëpunim me partnerë vendas dhe ndërkombëtarë. 

19.	 Organizimi i Lojës së Bursës, me pjesëmarrjen e 139 punonjësve nga 11 banka.

4.2 VEPRIMTARI TË TJERA TË AAB:

a. Takime dhe pjesëmarrje
•	 AAB krijoi Grupin e Punës SEPA me dy përfaqësues nga secila bankë, organizoi takime me Bankën e 

Shqipërisë dhe aktorë kyç për të koordinuar tranzicionin e Shqipërisë në Zonën e Pagesave në Euro dhe 
për të ndjekur progresin e aplikimeve dhe procesit të zbatimit. 

•	 Tryezë diskutimi mbi ligjin “Për Mbrojtjen e të Dhënave Personale”, me Këshillin e Investimeve, 
Komisionerin për të Drejtën e Informimit dhe Mbrojtjen e të Dhënave Personale dhe Shoqatën Shqiptare 
të Investitorëve të Huaj, për të rritur ndërgjegjësimin mbi të drejtat dhe detyrimet e Ligjit 124/2024 dhe 
zbatimin praktik të tij. 

•	 AAB ka qenë pjesë e Grupit Teknik Ndërinstitucional të Punës për Parandalimin e Pastrimit të Parave 
dhe ka bashkëpunuar me Agjencinë e Inteligjencës Financiare”, në kuadër të Planit Kombëtar të 
Veprimit, të miratuar në zbatim të Strategjisë Kombëtare për Parandalimin e Pastrimit të Parave.

•	
•	 U zhvillua një takim me UNDP Albania për angazhimin e sektorit privat në reduktimin e rrezikut nga 

fatkeqësitë natyrore dhe ndryshimet klimatike. 

•	 Pjesëmarrje në takimin e përbashkët me Autoritetin Kombëtar të Sigurisë Kibernetike (AKSK). 

•	 Pjesëmarrje në takimin e Bordit të Drejtorëve të Agjencisë Kombëtare për Financimin e Arsimit të Lartë 
(AKFAL). 

•	 Pjesëmarrje në takimin e Këshillit Kombëtar të Punës (KKP). 

•	 Pjesëmarrje në Grupin e Punës për SEPA, i udhëhequr nga Banka e Shqipërisë. 

•	 Pjesëmarrje në tryezën e rrumbullakët mbi kreditimin e sektorit bujqësor, organizuar nga Banka e 
Shqipërisë. 

•	 Tryezë konsultative me ekspertë të IFC mbi instrumentet financiare “Commercial Receipts on Future 
Agricultural Products” dhe “Commercial Receipts on Stored Agricultural Products”, për të përmirësuar 
aksesin në financim në sektorin bujqësor. 

•	 Tryezë diskutimi “Cash or Digital” mbi uljen e kostove të biznesit përmes pagesave digjitale në Shqipëri, 
pjesë e Inn Fest 2025 nga Helvetas, duke nxitur dialog dhe rrjetëzim midis bankave, fintech-eve dhe 
aktorëve të e-commerce. 

•	 Tryezë diskutimi me Agjencinë Shqiptare të Inteligjencës Financiare mbi përpjekjet kundër pastrimit të 
parave dhe forcimin e bashkëpunimit për parandalimin e krimit financiar. 

•	 Rilancimi i Komisionit të Zhvillimit të Qëndrueshëm dhe Integritetit pranë Dhomës Ndërkombëtare të 
Tregtisë në Shqipëri, për të përfaqësuar sektorin financiar në zhvillimin e qëndrueshëm. 

•	 Tryezë mbi transportin e sigurt të parasë në Aeroportin Ndërkombëtar të Tiranës “Nënë Tereza”, me 
pjesëmarrjen e Autoritetit të Aviacionit Civil, TIA, Policisë së Shtetit dhe Doganave.

•	 Tryezë diskutimi me Komisionerin për Mbrojtjen e të Dhënave Personale mbi zbatimin e Ligjit Nr. 
124/2024. 

•	 Tryezë online me Ministrinë e Financave dhe Bankën e Shqipërisë mbi strategjinë për uljen e pagesave 
me para në dorë. 

•	 Pjesëmarrje në tryezën e diskutimit mbi vlerësimin e rrezikut të integritetit në Agjencinë Shtetërore të 
Kadastrës, së bashku me përfaqësues të institucioneve publike, privat dhe delegacionit të BE-së. 

•	 Pjesëmarrje në takimin e 61, 62 dhe 63 të Anëtarëve të Asociuar të Federatës Evropiane të Bankave 
(EBF). 

•	 Marrja e Çmimit të BACEE për Zhvillimin e Bashkëpunimit Ndërkombëtar Bankar nga Sekretari i 
Përgjithshëm i AAB, z. Spiro Brumbulli, gjatë Konferencës Ndërkombëtare të Bankave në Vjenë, duke 
vlerësuar kontributin personal dhe rolin aktiv të AAB brenda BACEE. 

•	 Pjesëmarrje në takim të organizuar nga Ministria e Ekonomisë dhe Inovacionit dhe Ministria e Financave 
për iniciativën “Cashless Albania 2028”, me pjesëmarrjen e CEO-ve të bankave dhe përfaqësuesve të 
AAB. 

•	 Takim me COELA dhe Presidencën Daneze të Këshillit të BE-së në Tiranë, mbi zhvillimet e sektorit 
bankar dhe nismat për reduktimin e përdorimit të parasë në cash. 

•	 Takim mes Shoqatës Shqiptare të Bankave dhe Shoqatës së Bankave të Kosovës për forcimin e 
bashkëpunimit ndërinstitucional, shkëmbimin e përvojave dhe diskutimin e zhvillimeve të sektorit bankar, 
inovacionit, digjitalizimit dhe edukimit financiar. 

•	 Sekretari i Përgjithshëm i AAB, mori pjesë në Komisionin Parlamentar për Ekonomi, Punësim dhe 
Financë mbi paketën fiskale të qeverisë. 

•	 Pjesëmarrje në Konferencën mbi Integritetin dhe Anti-Korrupsionin 2025, e organizuar në kuadër të 
Javës së Integritetit në Shqipëri.

b. Workshop
•	 Tryezë e rrumbullakët “Albania Banking Roundtable 2025”, bashkë organizuar nga McKinsey & 

Company mbi tendencat globale të bankave, sfidat dhe mundësitë për sektorin bankar në Shqipëri. 

•	 Seminar online mbi Digital Operational Resilience Act (DORA), me pjesëmarrjen e 90 punonjësve të 
bankave. 

•	 Forum mbi Sigurinë Kibernetike në Sektorin Bankar 2025 në Tiranë, i organizuar nga AAB në 
bashkëpunim me Shoqatën e Bankave të Kosovës. 

•	 Pritja e takimit të 63-të të Anëtarëve Asociuar të Federatës Evropiane të Bankave (EBF) në Tiranë. 

•	 Workshop mbi Taksonominë Kombëtare të Gjelbër, i organizuar nga Banka e Shqipërisë dhe Banka 
Evropiane e Investimeve, me pjesëmarrjen e Komitetit ESG, përfaqësuesve të sektorit bankar, Autoritetit 
Mbikëqyrës Financiar dhe partnerëve ndërkombëtarë. 

•	 Tryezë konsultative mbi Projektligjin e Kodit të ri Penal, lidhur me veprat penale në fushën e taksave dhe 
doganave, sektorin bankar dhe financiar, aktivitetin e shoqërive tregtare, falimentin dhe pastrimin e 
parave. 

•	 Tryezë e rrumbullakët mbi FinTech, e organizuar nga Agjencia Shqiptare e Inteligjencës Financiare dhe 
Lëvizja Evropiane Shqipëri. 

•	 Tryezë e rrumbullakët e Komiteteve Teknike mbi projektet kryesore për vitin 2026. 

•	 Workshop mbi Open Banking dhe inovacionin financiar, i organizuar në bashkëpunim me Fibank 
Albania, me pjesëmarrjen e bankave tregtare, Bankës së Shqipërisë dhe institucioneve të parasë 
elektronike dhe pagesave. 

•	 Tryezë e rrumbullakët mbi financimin e teknologjive bujqësore, organizuar nga REC Shqipëri në 
bashkëpunim me aktorët kryesorë të sektorit financiar dhe atë të siguruesve. 

•	 Pjesëmarrje në panelin “Cashless Albania” gjatë Javës Globale të Sipërmarrjes, i organizuar nga Union 
Financiar Tiranë dhe Startup Albania. 

•	 Workshop mbi digital onboarding dhe përputhshmërinë rregullatore, në bashkëpunim me Blinking. 

•	 Tryezë e rrumbullaket për konsultim publik mbi veprat penale ekonomike dhe pronësore në kuadër të 
Projektligjit të Kodit të ri Penal.

5. Sektori 
Bankar në 
Shqipëri

Treguesit financiarë për vitin 2025
Sektori bankar gjatë vitit 2025 ruajti tregues të shëndetshëm të kapitalizimit, likuiditetit dhe cilësisë së 
portofolit të kredisë, ndërsa kreditimi për bizneset dhe individët vijoi të zgjerohej. Paralelisht, u shënua 
një rritje e mëtejshme e përdorimit të shërbimeve dhe pagesave elektronike, duke reflektuar avancimin 
e procesit të digjitalizimit dhe orientimin drejt një ekonomie gjithnjë e më pak të varur nga paraja fizike. 
Qëndrueshmëria dhe performanca e sektorit bankar vazhduan të mbështesin rolin e tij në financimin 
e ekonomisë dhe në forcimin e besimit të publikut.

EKONOMIA

SISTEMI FINANCIAR DHE BANKAT

KREDIA

DEPOZITAT

PAGESAT

6. Shtyllat 
Kryesore 
të AAB

Në këtë seksion përshkruhen fushat që përbëjnë shtyllat 
kryesore të AAB-së:
•	 Përmirësimi i kuadrit rregullator

•	 Transformimi i sektorit bankar

•	 Trajnimi dhe zhvillimi i punonjësve të bankës

•	 Edukimi financiar

•	 Marrëdhëniet me publikun dhe komunikimi 

6.1 PËRMIRËSIMI 
I KUADRIT 
RREGULLATOR DHE 
BASHKËPUNIMI ME 
AUTORITETET

6.1.1  Kuadri Ligjor dhe 
Nënligjor & Kuadri Rregullator 
i Bankës së Shqipërisë

Korniza ligjore dhe nënligjore
Gjatë vitit 2025, sektori bankar, përmes Zyrës 
Ekzekutive, është përfshirë në procesin e 
konsultimeve për disa projektligje dhe 
projektvendime të Këshillit të Ministrave, një pjesë 
e të cilave janë miratuar më pas nga Kuvendi i 
Republikës së Shqipërisë ose nga autoritetet 
përkatëse, siç janë:

•	 Ligji “Për Mbrojtjen e të Dhënave 
Personale” – AAB është përfshirë në takim 

të organizuar nga Këshilli i Investimeve dhe 
Komisioneri për të Drejtën e Informimit dhe 
Mbrojtjen e të Dhënave Personale, në 
bashkëpunim me Shoqatën Shqiptare të 
Investitorëve të Huaj (FIAA), për të kontribuar 
në kuptimin dhe zbatimin praktik të dispozitave 
ligjore nga sektori bankar.

•	 Projektligji “Për Bankën Shqiptare të 
Zhvillimit” – AAB ka qenë aktive gjatë 
procesit të konsultimit dhe ka dërguar 
propozimet specifike mbi projektligjin tek 
Ministri i Shtetit për Sipërmarrjen dhe Klimën 
e Biznesit, si dhe tek Komitetet Parlamentare 
për Ekonomi e Financë dhe për Çështje 
Ligjore, Administratë Publike dhe të Drejtat 
e Njeriut, duke kontribuar në procesin e 
konsultimit dhe përafrimit me praktikat më të 
mira ndërkombëtare.

•	 Projektligji “Për Byronë e Kredive” – AAB 
ka marrë pjesë në takime të organizuara nga 
Banka Botërore, ku janë diskutuar praktikat 
më të mira dhe alternativat për krijimin e 
Byrosë së Kredive në Shqipëri.

•	 Projektligji për Kodin e Ri Penal – AAB ka 
marrë pjesë në procesin e konsultimit publik 
dhe ka paraqitur pranë Ministrisë së Drejtësisë 
komentet e sektorit bankar mbi nenet 61, 78, 
865 dhe 901 të projektligjit, të cilat janë 
dorëzuar edhe me shkrim.

•	 Reformat “Shqipëria 2030” të ndërmarra 
nga Komisioni i Posaçëm Parlamentar – AAB 
ka qenë e përfshirë në proces duke adresuar 
çështje kyçe në fushën e qeverisjes së mirë, 
luftës kundër korrupsionit dhe zbatimit të ligjit, 
në përputhje me objektivat e integrimit të 
Shqipërisë në BE.

•	 Vendimi i Këshillit të Ministrave “Për 
Garancinë Sovrane për bujqësinë” – AAB, 
përmes ekspertëve të saj teknikë, ka marrë 
pjesë në disa takime me qëllim zgjatjen e 
afatit dhe përmirësimin e  produktit për të 
reflektuar kërkesat nga terreni dhe praktikat 
më të mira për këtë lloj skeme.

•	 Për Sigurinë e Transportit të Parave në 
Aeroportin Ndërkombëtar të Tiranës 
“Nënë Tereza” – AAB ka paraqitur pranë 
Autoritetit të Aviacionit Civil, TIA, Drejtorisë 
së Përgjithshme të Policisë së Shtetit dhe 
Drejtorisë së Përgjithshme të Doganave 
propozimin e saj për një plan veprimi që 
synon sigurimin e standardeve moderne për 
lëvizjen e sigurt të parasë, duke u dakordësuar 
mbi vijimin e takimeve sipas përgjegjësive të 
secilit aktor.

•	 Mbi Standardin e Raportimit të Përbashkët 
(CRS) – AAB ka paraqitur pranë Drejtorisë 
së Përgjithshme të Tatimeve propozimet dhe 
diskutimet e sektorit mbi ndryshimet në 
standardin e raportimit CRS.2 dhe skemën 
XML, duke trajtuar gjithashtu çështjet 
kryesore të identifikuara nga analiza e 
rreziqeve mbi raportimet e viteve të 
mëparshme.

Kuadri rregullator i Bankës së 
Shqipërisë

•	 Rregullorja “Për transparencën për 
produktet dhe shërbimet bankare dhe 
financiare” – AAB ka paraqitur komentet e 
konsoliduara të bankave gjatë procesit të 
konsultimit. Rregullorja e rishikuar hyri në fuqi 
më 1 maj 2025.

•	 Pesha e rrezikut të kredisë dhe ekspozimet 
e mëdha për projektet strategjike publike 

– AAB ka ndjekur kërkesat e sektorit dhe ka 
dërguar tek Banka e Shqipërisë propozime 
për uljen e peshës së rrezikut të kredisë dhe 
të ekspozimeve të mëdha për kreditimin e 
projekteve strategjike publike, me qëllim 
nxitjen e bankave për të krijuar stimuj më 
efektivë për zhvillimin ekonomik të vendit.

•	 Open Banking – AAB ka ndjekur ecurinë e 
përmbushjes së detyrimeve rregullatore dhe 
sfidat sektorial mbi monitorimin e zbatimit të 
Standardeve Operative për Open Banking 
nga Ofruesit e Shërbimeve të Pagesave, me 
synim sigurimin e një tranzicioni të strukturuar.

•	 Rregullorja “Për aktivitetin e këmbimit 
valutor” – AAB ka ndjekur kërkesat e sektorit 
për ndryshime në rregullore drejtuar Bankës 
së Shqipërisë, me qëllim përshtatjen e kuadrit 
rregullator me kushtet aktuale të zhvillimit të 
shërbimeve në sektorin bankar, duke 
konsideruar veçanërisht projektin SEPA dhe 
implementimin e procedurave të Open 
Banking dhe ka paraqitur një set të unifikuar 
komentesh dhe sugjerimesh të bankave mbi 
ndryshimet e propozuara në rregullore.

6.1.2 Bashkëpunimi me 
autoritetet
Çmimi i BACEE-së për Bashkëpunim 
Ndërkombëtar Bankar

Më 20 tetor, në Vjenë, gjatë Konferencës 
Ndërkombëtare Jubile të 50-të të BACEE, 
Sekretari i Përgjithshëm i AAB, z. Spiro Brumbulli, 
u nderua me Çmimin e BACEE-së për Zhvillimin 
e Bashkëpunimit Ndërkombëtar Bankar. Ky çmim 
njohu angazhimin e tij personal, si dhe rolin aktiv 
të Shoqatës Shqiptare të Bankave në 
bashkëpunimin me autoritetet dhe institucionet 
ndërkombëtare në kuadër të anëtarësimit të saj 
në BACEE.

Marrëveshja e Bashkëpunimit me 
Policinë e Shtetit për Parandalimin e 
Krimeve Kibernetike

Më 22 tetor, Shoqata Shqiptare e Bankave (AAB) 
dhe Drejtoria e Përgjithshme e Policisë së Shtetit 
nënshkruan një Memorandum Bashkëpunimi për 
të forcuar koordinimin në parandalimin e krimeve 
kibernetike dhe për të përmirësuar sigurinë në 
sektorin bankar. Marrëveshja synon shkëmbimin e 
informacionit, ndërgjegjësimin publik dhe trajnimin 
profesional në fushën e sigurisë kibernetike, me fokus 
të veçantë në luftën kundër mashtrimeve online. 

Prezantimi i ligjit nr. 124/2024 “Për 
Mbrojtjen e të Dhënave Personale”

Shoqata Shqiptare e Bankave (AAB)  ka marrë 
pjesë në tryezën e organizuar së bashku me 
Zyrën e Komisionerit për të Drejtën e Informimit 
dhe Mbrojtjen e të Dhënave Personale dhe 
bankat e nivelit të dytë, ku u diskutua zbatimi i 
ligjit nr. 124/2024. Takimi trajtoi risitë dhe detyrimet 
e ligjit, përfshirë mbrojtjen e të dhënave në 
sistemet digjitale, ruajtjen e të dhënave, auditimet 
periodike, politikat e privatësisë dhe praktikat e 
marketingut. AAB dhe bankat garantuan 
angazhimin e tyre aktiv për respektimin e ligjit 
dhe harmonizimin institucional, duke e vendosur 
mbrojtjen e të dhënave personale si një prioritet 
në procesin e transformimit digjital të sektorit 
financiar.

KBA dhe AAB për AML/CTF

Bashkëpunimi rajonal mes Shqipërisë dhe 
Kosovës në fushën e parandalimit të pastrimit të 
parave dhe luftës kundër financimit të terrorizmit 
u forcua më tej gjatë Forumit AML/CTF të 
organizuar nga Shoqata Shqiptare e Bankave 
(AAB) në bashkëpunim me Shoqatën e Bankave 
të Kosovës (KBA). Forumi mblodhi përfaqësues 
të bankave anëtare, Njësive të Inteligjencës 
Financiare, Bankës së Shqipërisë dhe Bankës 
Qendrore të Kosovës, dhe shërbeu si një platformë 
për ndarjen e përvojave dhe harmonizimin e 
praktikave në menaxhimin e risqeve, duke u 
fokusuar tek klientët me rrezik të lartë, inovacioni, 
digjitalizimi, Open Banking dhe përgatitja për 
SEPA.

6.2 TRANSFORMIMI 
BANKAR

6.2.1  Projekte 
Projekti për Byronë e Kredive
Projekti për ngritjen e Byrosë së Kredive 
përfaqëson një hap të rëndësishëm drejt forcimit 
të infrastrukturës së informacionit kreditor në 
Shqipëri, me qëllim rritjen e transparencës dhe 
qasjes në financa. AAB, në bashkëpunim me 
Bankën Botërore ka mbajtur takime teknike të 
vazhdueshme me synimin për të koordinuar 
hapat e projektit dhe për të përgatitur një draftligj 
të plotë, të harmonizuar me praktikat dhe 
standardet ndërkombëtare.

Prezantohet POSI
Më 27 mars, Shoqata Shqiptare e Bankave (AAB), 
në bashkëpunim me Ministrinë e Shtetit për 
Sipërmarrjen dhe Klimën e Biznesit dhe 
kompaninë ndërkombëtare Mastercard, prezantoi 
Programin Kombëtar për Përshpejtimin e 
Pagesave Elektronike, i quajtur POSI. Ky program 
synon zgjerimin e rrjetit të pajisjeve POS (Point 
of Sale) në të gjithë vendin, duke ofruar bizneseve 
të përzgjedhura përdorim pa komision për një 
periudhë 12-mujore. Iniciativa është e orientuar 
drejt mbështetjes së bizneseve të akomodimit, 
restoranteve, bizneseve të vogla dhe shërbimeve 
të taksive, me qëllim nxitjen e pagesave 
elektronike, reduktimin e përdorimit të parasë 
fizike dhe luftimin e informalitetit.

Të gjitha bankat shqiptare dorëzojnë 
aplikimet për SEPA
Më 10 prill, Banka e Shqipërisë dhe Shoqata 
Shqiptare e Bankave (AAB) dorëzuan zyrtarisht 
aplikimet pranë Këshillit Evropian të Pagesave 
(EPC) për të gjitha bankat që operojnë në vend, 
duke hapur rrugën për përfshirjen e tyre në 
skemën SEPA (Zona e Vetme e Pagesave në 
Euro). Transaksionet e para ndërkufitare në euro 
nisën në tetor 2025, duke siguruar transferta më 
të shpejta dhe më të sigurta, kosto më të ulëta 
për qytetarët dhe bizneset, si dhe lidhje më të 
forta financiare me tregjet evropiane.

6.2.2  Seminare dhe webinar-e
Kreditimi i sektorit bujqësor në fokus të 
diskutimeve
Më 6 shkurt, AAB mori pjesë në tryezën e 
organizuar nga Banka e Shqipërisë mbi kreditimin 
e sektorit bujqësor, ku u diskutuan sfidat dhe 
mundësitë për zhvillimin e këtij sektori. Takimi 
mblodhi përfaqësues nga sektori bankar, 
institucionet publike dhe biznesi, të cilët ndanë 
mendime dhe propozuan mekanizma për një 
qasje më të strukturuar dhe efikase në financimin 
e bujqësisë.

Tryezë e rrumbullakët mbi bankingun 
në Shqipëri nga McKinsey & Company 
dhe AAB
Më 26 shkurt, McKinsey & Company në 
bashkëpunim me Shoqatën Shqiptare të Bankave 
(AAB) organizuan në Tiranë një tryezë të 
rrumbullakët, duke mbledhur drejtues të lartë të 
sektorit bankar për të diskutuar zhvillimet dhe 
sfidat kryesore të industrisë. Diskutimet u 
fokusuan në gjetjet e “Global Banking Annual 
Report 2024”, tendencat globale dhe sfidat që 
lidhen me adoptimin e bankingut digjital, si dhe 
ndikimin e tij në efikasitetin operativ dhe përvojën 
e klientit, duke nxitur një dialog mbi të ardhmen 
e sektorit bankar në Shqipëri.

Edukimi financiar për gratë në punë
Më 19 mars, AAB organizoi workshopin “Edukimi 
Financiar për Gratë në Punë: Menaxhimi i Parasë 
dhe Qasja në Shërbimet Bankare”, në 
bashkëpunim me shoqërinë HAKO, me synim 
fuqizimin e grave përmes njohurive financiare 
dhe rritjen e aksesit në shërbimet bankare. 
Diskutimet u fokusuan në menaxhimin e financave 
personale, produktet dhe shërbimet bankare, si 
dhe mundësitë e kursimit, investimit dhe 
financimit për individët dhe bizneset. Vëmendje 
e veçantë iu kushtua sigurisë në përdorimin e 
platformave digjitale dhe mbrojtjes nga 
mashtrimet online. 

Forumi AML/CTF 2025: sfidat e 
përputhshmërisë ndaj teknologjisë
Më 20 qershor, AAB në bashkëpunim me 
Shoqatën e Bankave të Kosovës organizoi në 



30

Prishtinë forumin rajonal për Parandalimin e 
Pastrimit të Parave dhe Luftën kundër Financimit 
të Terrorizmit (AML/CTF). Forumi mblodhi 
përfaqësues të bankave, Njësive të Inteligjencës 
Financiare dhe bankave qendrore të Shqipërisë 
dhe Kosovës. Shoqata Shqiptare e Bankave, 
përmes Komitetit të Përputhshmërisë dhe 
bankave anëtare, ndau përvoja konkrete nga 
praktika e përditshme dhe ofroi këndvështrime 
mbi përmirësimin e mekanizmave ekzistues në 
menaxhimin e risqeve, duke nxjerrë në pah 
nevojën për zgjidhje të qëndrueshme dhe të 
aplikueshme në nivel rajonal. 

Tryeza e parë institucionale ndërmjet 
bankave tregtare dhe IPE-ve mbi 
shërbimet e pagesave
Më 17 korrik, AAB organizoi tryezën e parë 
institucionale ndërmjet bankave tregtare dhe 
institucioneve të parasë elektronike dhe pagesave 
(IPE), me praninë e Bankës së Shqipërisë, për të 
diskutuar zhvillimet dhe sfidat në sektorin e 
shërbimeve të pagesave. Takimi mblodhi 
përfaqësues nga sektorët e Përputhshmërisë dhe 
IT-së të të gjitha bankave anëtare, të cilët ndanë 
përvoja dhe diskutuan çështje të rëndësishme si 
administrimi i llogarive SafeGuard, qasja në 
llogaritë e biznesit përmes Open Banking dhe 
integrimi i IPE-ve në sistemin SEPA. Në përfundim, 
palët ranë dakord për kërkesa zyrtare drejt 
Bankës së Shqipërisë për unifikim dhe sqarim të 
praktikave, duke shënuar një hap të rëndësishëm 
në forcimin e dialogut institucional dhe 
bashkëpunimit ndërmjet bankave dhe IPE-ve.

Tryezë e Komiteteve Teknike të AAB 
mbi projektet 2026
Më 6 tetor, kryetarët e Komiteteve Teknike të AAB 
u mblodhën për të prezantuar projektet që do të 
ndikojnë në zhvillimin e sistemit bankar gjatë vitit 
2026. Diskutimet u fokusuan tek zgjidhjet 
inovative për pagesa dhe përmirësimin e 
shërbimeve financiare për qytetarët dhe bizneset. 
Temat kryesore përfshinë bashkëpunimin 
ndërinstitucional, komunikimin me publikun dhe 
zhvillimin e trajnimeve të specializuara, si dhe 
shkëmbimin e praktikave me Shoqatën e Bankave 
të Kosovës dhe eksperiencat ndërkombëtare.

Forumi “Siguria Kibernetike në Sektorin 
Bankar 2025”
Më 24 tetor, AAB në bashkëpunim me Shoqatën 
e Bankave të Kosovës organizoi në Tiranë forumin 
mbi sigurinë kibernetike në sektorin bankar. 
Shoqata Shqiptare e Bankave, përmes Komitetit 
të Sigurisë Kibernetike dhe pjesëmarrësve të saj, 
ndau përvoja konkrete dhe ofroi këndvështrime 
mbi përmirësimin e mekanizmave ekzistues dhe 
adoptimin e teknologjive të reja, duke nxjerrë në 
pah nevojën për zgjidhje të qëndrueshme dhe të 
aplikueshme në nivel rajonal. Forumi nënvizoi 
rëndësinë e bashkëpunimit institucional dhe 
rajonal për të ndërtuar një sistem financiar të 
mbrojtur digjitalisht.

Bankingu i Hapur: nga Rregullorja te të 
Ardhurat – E Ardhmja e Inovacionit 
Financiar
Më 12 nëntor, AAB në bashkëpunim me Fibank 
Albania organizuan workshopin mbi bankingun 
e hapur, duke prezantuar mënyrat se si rregulloret 
dhe përputhshmëria mund të shndërrohen në 
avantazh konkurrues dhe si inovacioni në këtë 
fushë krijon vlera për klientët, bizneset dhe 
ekonominë. Në aktivitet morën pjesë përfaqësues 
të 11 bankave tregtare të angazhuara në 
digjitalizim, Bankës së Shqipërisë dhe 
institucioneve të parasë elektronike dhe pagesave 
(IPE), duke ndarë përvoja dhe njohuri mbi 
zhvillimet dhe mundësitë e ardhshme të sektorit 
financiar.

AAB merr pjesë në tryezën mbi 
financimin e teknologjisë bujqësore
AAB mori pjesë në tryezën e diskutimit “Sfidat e 
Financimit të Teknologjisë Bujqësore”, organizuar 
nga REC Shqipëri me aktorët kryesorë të sektorit 
financiar dhe të siguruesve, ku u trajtua roli i 
institucioneve financiare në mbështetjen e 
fermerëve për investime në teknologji novatore 
dhe adaptimin ndaj ndryshimeve klimatike. 
Diskutimet u fokusuan tek produktet financiare të 
specializuara dhe të aksesueshme, vlerësimi i 
riskut, zhvillimi i instrumenteve të qëndrueshme 
dhe nevoja për edukim financiar për fermerët. 
Gjithashtu u prezantuan gjetjet e nismës “Zgjidhjet 
Afrojnë Fermerët”, që ka sjellë teknologji si sistemet 
vaditëse me energji diellore dhe makineritë grirëse 
të biomasës, duke ilustruar mundësitë kur financimi 
kombinohet me inovacionin.

Workshop online mbi aksesin në 
financë për gratë sipërmarrëse
Më 15 dhjetor, AAB në bashkëpunim me Qendrën 
Balance organizoi një workshop online për 
fuqizimin financiar të grave sipërmarrëse, ku 
pjesëmarrëset u njohën me instrumente dhe 
praktika për rritjen dhe qëndrueshmërinë e 
biznesit. Sesionet trajtuan tema si SEPA, 
produktet bankare për bizneset, mundësitë e 
kreditimit për sipërmarrjet e grave, shitjet online 
dhe kanalet digjitale.

Workshop mbi Digital Onboarding dhe 
Përputhshmërinë Rregullatore
Më 11 dhjetor, AAB në bashkëpunim me 
kompaninë Blinking organizoi në Tiranë një 
workshop mbi tërheqjen e klientëve në distancë 
(digital onboarding) dhe përputhshmërinë 
rregullatore, përfshirë parandalimin e pastrimit 
të parave (AML). Takimi mblodhi përfaqësues të 
Kanaleve Alternative, Përputhshmërisë dhe AML 
nga bankat, ku u ndanë praktika të mira dhe u 
prezantuan zgjidhje inovative për thjeshtimin dhe 
sigurimin e procesit të onboarding digjital. 
Workshop-i përfundoi me një sesion pyetje–
përgjigje, duke mundësuar diskutime mbi sfidat 
operative dhe hapat e ardhshëm të bashkëpunimit 
në digjitalizimin e shërbimeve bankare.

6.3  TRAJNIMI DHE ZHVILLIMI I 
PUNONJËSVE TË BANKËS

Gjatë vitit 2025, Shoqata Shqiptare e Bankave ka vijuar të mbështesë zhvillimin profesional të punonjësve 
të sektorit bankar përmes një sërë trajnimesh të specializuara. Janë realizuar gjithsej 30 trajnime në 
fusha kyçe të sektorit bankar, që ofruan njohuri të avancuara dhe informacione mbi praktikat më të 
mira të industrisë. Në këto aktivitete morën pjesë 779 punonjës të bankave anëtare, duke treguar 
angazhimin e Shoqatës për rritjen e vazhdueshme të kapaciteteve njerëzore brenda sistemit bankar.

Gjatë vitit 2025:
•  	 30 trajnime

• 	 30 tema

• 	 8 bashkëpunëtorë

• 	 779 punonjës të bankave të trajnuar

Lidershipi në Epokën Digjitale

12-14 shkurt 2025

18    

Nëpërmjet këtij trajnimi, pjesëmarrësit u njohën me 
strategjitë e udhëheqjes në një mjedis digjital, duke fituar 
aftësi për të menaxhuar ekipe dhe procese në një epokë 
ku teknologjia ndikon në vendimmarrje, inovacion dhe 
performancë organizative.

Tema:

Data:  	

Pjesëmarrja: 

Përshkrimi:

Transformimi Digjital dhe Fintech

12-14 shkurt 2025

24    

Nëpërmjet këtij programi, pjesëmarrësit u njohën me trendet 
kryesore të fintech, teknologjitë blockchain dhe inteligjencën 
artificiale, si dhe risitë në bankat digjitale, duke fituar aftësi për 
të vlerësuar dhe zbatuar zgjidhje inovative që rrisin efikasitetin 
dhe konkurrueshmërinë e institucioneve financiare.

Tema:

Data:  	

Pjesëmarrja: 

Përshkrimi:

Në bashkëpunim me ATTF/House of Training:

CFSSO

16 - 19 shtator 2025

20   

Ky trajnim i certifikuar u fokusua në sigurinë e sektorit 
financiar, duke i ofruar pjesëmarrësve njohuri mbi 
politikat e sigurisë së informacionit sipas standardeve 
ndërkombëtare, menaxhimin e riskut në sektorin 
financiar dhe masat për mbrojtjen e informacionit kritik 
dhe aseteve financiare. Pjesëmarrësit patën 
mundësinë të thellojnë ekspertizën e tyre dhe të 
certifikohen si Financial Sector Security Officers 
(CFSSO).

Tema:

Data:  	

Pjesëmarrja: 

Përshkrimi:

ILAAP

28 tetor 2025

26   

Ky program u përqendrua në përforcimin e proceseve të 
brendshme të vlerësimit të likuiditetit (ILAAP) dhe në 
sigurimin e përputhshmërisë së bankave shqiptare me 
standardet ndërkombëtare të menaxhimit të likuiditetit. 
Pjesëmarrësit morën pjesë në ushtrime praktike dhe 
studime rasti për matjen, monitorimin dhe raportimin e 
likuiditetit në institucionet financiare.

Tema:

Data:  	

Pjesëmarrja: 

Përshkrimi:

Qeverisja Korporative

28 - 30 maj 2025

14    

Trajnimi u fokusua në parimet e qeverisjes korporative, duke i 
ofruar pjesëmarrësve njohuri mbi strukturat e drejtimit, 
transparencën, menaxhimin e riskut dhe përgjegjësitë ligjore të 
bordit, me qëllim të përmirësimit të praktikave të vendimmarrjes 
dhe rritjes së besueshmërisë së institucioneve financiare.

Tema:

Data:  	

Pjesëmarrja: 

Përshkrimi:

Rreziku i Likuiditetit

27 tetor 2025

22   

Ky program synoi të forcojë qeverisjen e riskut të 
likuiditetit dhe të mbështesë bankat shqiptare në 
përafrimin me standardet ndërkombëtare. 
Pjesëmarrësit u angazhuan në diskutime praktike mbi 
vlerësimin dhe monitorimin e likuiditetit në bankat 
tregtare.

Tema:

Data:  	

Pjesëmarrja: 

Përshkrimi:

Mashtrimet dhe Mashtrimet Kibernetike

26 - 27 shtator 2025

42   

Ky trajnim i ofroi pjesëmarrësve aftësi praktike për të 
identifikuar, parandaluar dhe reaguar ndaj 
mashtrimeve, duke përfshirë krimet financiare digjitale. 
Përmes studimeve rasti dhe shembujve realë, 
pjesëmarrësit mësuan të përdorin mjete digjitale dhe 
teknika analitike për të forcuar kapacitetet e 
institucionit të tyre në parandalimin dhe zbulimin e 
mashtrimeve.

Tema:

Data:  	

Pjesëmarrja: 

Përshkrimi:

Programi i Certifikimit në AML dhe CTF

11 - 14 nëntor 2025

12    

Ky program i ofroi pjesëmarrësve një hyrje të plotë në parimet e 
AML/CTF, identifikimin e risqeve të reja dhe përdorimin e mjeteve 
praktike për përputhshmëri. Sesionet interaktive kombinuan 
prezantime nga ekspertë me studime rasti dhe diskutime në 
grupe, duke nxitur angazhimin aktiv dhe mësimin praktik.

Tema:

Data:  	

Pjesëmarrja: 

Përshkrimi:

Mashtrimet në Epokën Digjitale

14 - 15 prill 2025

27   

Ky trajnim u fokusua në identifikimin dhe parandalimin 
e krimeve financiare të mundësuara nga teknologjia. 
Pjesëmarrësit u angazhuan në studime rasti dhe 
shembuj realë për të forcuar aftësitë e tyre në zbulimin, 
analizimin dhe reagimin ndaj mashtrimeve digjitale.

Tema:

Data:  	

Pjesëmarrja: 

Përshkrimi:

Shënim: Gjatë vitit 2025, 7 punonjës të bankave janë përzgjedhur nga 
ATTF për të ndjekur kurse dhe çertifikime ndërkombëtare të organizuara 
on-line apo me prezence fizike në Luksemburg, si CISM, 33 CAMFIN, 
CAMBOC, ESG dhe të tjera.

Në bashkëpunim me Institutin Shqiptar të Audituesve të Brendshëm (AIIA):

Analiza e Shkakut Thelbësor për Auditorët e 
Brendshëm 

25 nëntor 2025

25   

Fokusi i këtij trajnimi ishte të pajiste pjesëmarrësit me 
teknika praktike për identifikimin e shkakut rrënjësor të 
gjetjeve të auditimit dhe problemeve operative. 
Trajnimi përmirësoi aftësitë analitike dhe qasjen e 
auditorëve në zhvillimin e veprimeve korrigjuese 
efektive, duke ofruar njohuri të vlefshme për rritjen e 
cilësisë dhe ndikimit të auditimit të brendshëm.

Tema:

Data:  	

Pjesëmarrja: 

Përshkrimi:

ESG në sektorin bankar

17 - 18 nëntor 2025

22    

Trajnimi i ndihmoi pjesëmarrësit të kuptojnë kornizat kryesore 
ESG, ndryshimet e fundit rregullatore dhe mënyrat praktike për të 
integruar qëndrueshmërinë në strategjitë dhe operacionet 
bankare.

Tema:

Data:  	

Pjesëmarrja: 

Përshkrimi:

Analitika e të Dhënave për Auditorët

28 - 29 nëntor 2025

24   

Në këtë trajnim pjesëmarrësit u njohën me teknika 
praktike për analizimin e seteve të mëdha të të 
dhënave, identifikimin e anomalive dhe mbështetjen e 
vendimmarrjes bazuar në evidencë. 

Tema:

Data:  	

Pjesëmarrja: 

Përshkrimi:

Udhëheqja e Auditimit të Brendshëm Modern dhe Efektiv

19 shtator 2025

17   

Ky trajnim përqendroi pjesëmarrësit te roli strategjik i 
auditorëve të brendshëm në menaxhimin e riskut dhe 
ndërtimin e ekipeve me performancë të lartë, si dhe në 
forcimin e bashkëpunimit me menaxhmentin, Komitetet e 
Auditimit, Bordin e Drejtorëve dhe rregullatorët. 

Tema:

Data:  	

Pjesëmarrja: 

Përshkrimi:

Qasja e Orientuar drejt Klientit

17 - 18 prill 2025

11   

Fokusi i këtij trajnimi ishte vendosja e klientit në qendër 
të çdo shërbimi dhe procesi, duke theksuar rëndësinë 
e kuptimit të nevojave dhe pritshmërive të tij.

Tema:

Data:  	

Pjesëmarrja: 

Përshkrimi:

Zotërimi i Marrëdhënieve Publike dhe të Folurit 
Publik në Sektorin Bankar

25 - 26 mars 2025

9    

Ky trajnim u fokusua në ndërtimin e mesazheve 
strategjike, komunikimin efektiv në situata krize dhe 
menaxhimin e marrëdhënieve me median. Pjesëmarrësit 
zhvilluan aftësi për të komunikuar me ndikim, duke 
kaluar nga thjesht informimi drejt influencimit dhe 
udhëheqjes.

Tema:

Data:  	

Pjesëmarrja: 

Përshkrimi:

Komunikimi B2B për Bankat

27 - 28 maj 2025

3   

Ky trajnim solli në fokus mënyrat më efektive të 
komunikimit ndërmjet bankave dhe bizneseve. Përmes 
simulimeve reale, ushtrimeve praktike dhe punës në 
grup, pjesëmarrësit zhvilluan aftësi në negocim, 
ndërtim besimi, menaxhim të palëve të interesit dhe 
komunikim strategjik. 

Tema:

Data:  	

Pjesëmarrja: 

Përshkrimi:

Menaxhimi i Shitjeve dhe Aftësitë e Negocimit

20 - 21 shkurt 2025

11   

Fokusi i këtij trajnimi ishte njohja me strategjitë për të 
ndërtuar marrëdhënie të qëndrueshme me klientët, për të 
identifikuar nevojat e tyre dhe ofrimi i mjeteve praktike për 
rritjen e performancës së shitjeve.

Tema:

Data:  	

Pjesëmarrja: 

Përshkrimi:

Në bashkëpunim me AIEX- Instituti Austriak i Ekselencës:

Analitika e të Dhënave për Drejtuesit e Bankave

20 - 21 janar 2025

12   

Ky trajnim përqendroi pjesëmarrësit te përdorimi i të 
dhënave për vendimmarrje më të informuar. Programi 
trajtoi tema kryesore si analizat parashikuese dhe 
aplikimet praktike në sektorin bankar, duke ofruar 
njohuri të dobishme dhe të aplikueshme për 
menaxherët dhe drejtuesit.

Tema:

Data:  	

Pjesëmarrja: 

Përshkrimi:

Adoptimi i Inteligjencës Artificiale Gjeneruese

23 janar 2025

9   

Eksplorimi i mundësive të AI-së në shërbimet financiare, 
ishte fokusi i këtij trajnimi, duke ndihmuar pjesëmarrësit të 
kuptojnë potencialin e teknologjive të bazuara në 
inteligjencën artificiale dhe aspektet rregullatore.  

Tema:

Data:  	

Pjesëmarrja: 

Përshkrimi:

Në bashkëpunim me Network Tribe:

Etika në Komunikim

23 - 24 shtator 2025

5   

Zhvillimi i komunikimit etik, ishte fokusi i këtij trajnimi, 
duke ndihmuar pjesëmarrësit të kuptojnë dhe zbatojnë 
praktika të ndershme në komunikimin me median, 
komunikimin shkrimor dhe atë personal, si dhe në 
komunikimin e brendshëm brenda organizatave. 

Tema:

Data:  	

Pjesëmarrja: 

Përshkrimi:

Programi IFRS 

25 - 26 mars 2025

18  

Trajnimi ofroi njohuri të thelluara dhe mjete praktike 
për zbatimin efektiv të standardeve IFRS, me fokus të 
veçantë te IFRS 9 dhe IFRS 7. Programi trajtoi 
pajtueshmërinë, vlerësimin e riskut, transparencën dhe 
përmirësimin e praktikave të raportimit financiar në 
sektorin bankar. 

Tema:

Data:  	

Pjesëmarrja: 

Përshkrimi:

EBA – Lehtësimet e Pagesave dhe Përkufizimi i 
Mospagesës

13 - 14 tetor 2025

11   

Ky trajnim u përqendrua në përkufizimet e reja të 
default-it dhe Forbearance sipas EBA-së. 
Pjesëmarrësit u njohën me ndikimin e ndryshimeve 
mbi menaxhimin e riskut të kredisë, raportimin 
rregullator dhe proceset operative të bankës. 

Tema:

Data:  	

Pjesëmarrja: 

Përshkrimi:

FINREP

16 - 17 dhjetor 2025

31   

Trajnimi ofroi një platformë për qasje praktike dhe të 
orientuar drejt zbatimit, duke përfshirë të gjithë 
procesin e raportimit FINREP, nga hartimi i të dhënave 
dhe verifikimet, tek kontrolli i cilësisë së të dhënave 
dhe përgatitja dhe dorëzimi i raporteve në format 
XBRL.   

Tema:

Data:  	

Pjesëmarrja: 

Përshkrimi:

Ndërtimi i Hartave Mendore 

13 qershor 2025

7  

Përvetësimi i metodave vizuale për organizimin e 
informacionit dhe strukturimin e detyrave ishte fokusi i 
këtij trajnimi. Programi trajtoi mënyrën se si truri 
përpunon informacionin, parimet vizuale dhe teknikat 
për ndërtimin e hartave mendore, si dhe përdorimin e 
tyre në takime, prezantime, projekte dhe menaxhimin e 
ideve. 

Tema:

Data:  	

Pjesëmarrja: 

Përshkrimi:

Loja e Kursimeve

30 - 31 tetor 2025

40    

Përmes një loje interaktive, studentët praktikuan 
menaxhimin e financave personale, duke u përballur 
me sfida reale si planifikimi i buxhetit, kursimet, 
investimet dhe menaxhimi i borxhit, duke i inkurajuar të 
marrin vendime të përgjegjshme dhe të praktikojnë 
menaxhimin e parasë në një mjedis dinamik dhe 
bashkëpunues.

Tema:

Data:  	

Pjesëmarrja: 

Përshkrimi:

Workshop Ndërbashkëpunues mbi DORA

22 korrik 2025

90   

Trajnimi u fokusua në kërkesat e rregullores DORA dhe 
ndikimin e saj në sektorin financiar, duke theksuar 
forcimin e sigurisë së IT-së, menaxhimin e incidenteve 
dhe qëndrueshmërinë kibernetike, në përputhje me 
standardet e Bashkimit Evropian. 

Tema:

Data:  	

Pjesëmarrja: 

Përshkrimi:

Në bashkëpunim me German Sparkassenstiftung for International 
Cooperation Albania:

Punësimi – Ndryshimet në Ligjin për Tatimin mbi të 
Ardhurat

24 janar 2025

25   

Njohja me ndryshimet në ligjin e punës dhe taksat mbi të 
ardhurat, ishte fokusi i këtij trajnimi, ku u diskutuan risitë 
ligjore kryesore dhe ndikimi e tyre mbi praktikat e Burimeve 
Njerëzore. 

Tema:

Data:  	

Pjesëmarrja: 

Përshkrimi:

Në bashkëpunim me Deloitte:



41

Dizajnimi i Kompensimit dhe Masterklasi mbi Pagimin 
sipas Performancës

1 - 2 prill 2025

12   

Gjatë këtij trajnimi, pjesëmarrësit u njohën me metodat 
moderne të përcaktimit të kompensimit, strukturimin e 
paketave të pagave dhe lidhjen e tyre me 
performancën individuale dhe në ekip. Trajnimi 
fokusohet në praktikat më të mira për incentivimin e 
punonjësve, motivimin për rezultate të larta dhe 
përmirësimin e performancës së organizatës, duke 
siguruar një qasje të drejtë dhe transparente ndaj 
shpërblimeve financiare.

Tema:

Data:  	

Pjesëmarrja: 

Përshkrimi:

Mundësitë për gratë në Biznes

15 dhjetor 2025

25   

Takimi online mblodhi rreth 25 gra sipërmarrëse, të 
cilat u njohën me praktika dhe instrumente financiare 
që mbështesin rritjen dhe qëndrueshmërinë e biznesit. 
U trajtuan tema kyçe si SEPA, produktet bankare të 
përshtatura për bizneset, mundësitë e kreditimit për 
sipërmarrjet e drejtuara nga gratë, si dhe shitjet online 
dhe përdorimi i kanaleve digjitale.

Tema:

Data:  	

Pjesëmarrja: 

Përshkrimi:

Në bashkëpunim me Keynotive UK:

Në bashkëpunim me Qendra Balance:

Loja e Bursës për bankierët

tetor 2025 - janar 2026

160   

Pjesëmarrësit, profesionistë të fushave të ndryshme në 
sektorin bankar, menaxhuan për tre muaj një portofol 
të simuluar investimesh, duke aplikuar strategji reale 
tregu dhe duke thelluar njohuritë mbi investimet, 
menaxhimin e riskut dhe tregjet e kapitalit. Ky edicion 
pati gati dyfish më shumë pjesëmarrje se viti i kaluar 
dhe reflekton optimizmin për të ardhmen e sektorit 
bankar dhe aftësinë e tij për t’u përshtatur me 
ndryshimet e tregut.

Tema:

Data:  	

Pjesëmarrja: 

Përshkrimi:

6.4  EDUKIMI 
FINANCIAR 
AAB realizoi një sërë aktivitetesh dhe projekte 
me qëllim fuqizimin nëpërmjet edukimit dhe 
përfshirjes financiare në Shqipëri. Përmes 
iniciativave si Java Evropiane e Parasë, Kuizi i 
Parasë, Dita Ndërkombëtare e Kursimeve, si dhe 
sesioneve të hapura edukative dhe trajtimit më 
të gjerë në media, AAB tregoi angazhimin e saj 
të vazhdueshëm për të promovuar njohuritë 
financiare dhe për të forcuar bashkëpunimin mes 
aktorëve të sektorit bankar dhe financiar.

Ceremonia hapëse e Javës së Parasë 
2025 
U zhvillua më 17 mars 2025 në ambientet e 
Bankës së Shqipërisë. Në këtë aktivitet morën 
pjesë z. Gent Sejko, Guvernator i Bankës së 
Shqipërisë; dhe z. Bledar Shella, Kryetar i Këshillit 
Mbikëqyrës të AAB.

Pas fjalëve përshëndetëse, ceremonia vijoi me 
ndarjen e çmimeve për fituesit e pesë konkurseve 
të organizuara nga Banka e Shqipërisë dhe AAB:

•	 Konkursi i Vizatimit Më të Mirë: Mbi 600 
vizatime u paraqitën nga nxënës të klasave 
të treta nga mbi 80 shkolla në të gjithë vendin, 
me mbështetjen e Bankës Kombëtare 
Tregtare.

•	 Konkursi i Projektit Më të Mirë: Rreth 2,300 
nxënës nga 60 shkolla paraqitën 70 projekte, 
me mbështetjen e Credins Bank.

•	 Konkursi i Fotomontazhit Më të Mirë: 
Nxënës nga 70 shkolla krijuan 155 
fotomontazhe, me mbështetjen e Raiffeisen 
Bank.

•	 Konkursi i Videos Më të Mirë: 100 nxënës 
nga 35 shkolla të mesme dorëzuan 75 video, 
me mbështetjen e Union Bank.

•	 Konkursi i Ese-së Më të Mirë: Studentë nga 
7 universitete paraqitën 8 ese, me mbështetjen 
e Tirana Bank.

Kuizi Evropian i Parasë
Më 10 prill, u zhvillua finalja kombëtare e Kuizit 
të Parasë 2025, e organizuar nga AAB në 
bashkëpunim me Bankën e Shqipërisë dhe 
Agjencinë e Sigurimit të Depozitave (ASD), me 
mbështetjen e Ministrisë së Arsimit dhe Sportit. 
Në këtë aktivitet morën pjesë 718 nxënës të 
moshës 13–15 vjeç nga 67 shkolla në të gjithë 
vendin. Ekipi fitues nga shkolla 9-vjeçare “Drita 
Pelinku” në Tiranë përfaqësoi Shqipërinë në 
finalen evropiane të Kuizit të Parasë në Bruksel 
më 23 maj 2025.

Më 23 maj, në Bruksel u zhvillua finalja e Kuizit 
Evropian të Parasë 2025, me pjesëmarrës nga 
30 vende. Ekipi shqiptar, i përfaqësuar nga Eldior 
Myftaraj dhe Mikel Rama nga shkolla “Drita 
Pelinku” në Tiranë, u rendit në vendin e 4-rt.  
Përpos kompeticionit, pjesëmarrësit patën 
mundësinë të vizitonin Wikifin Lab, një qendër 
inovative edukimi financiar, të merrnin pjesë në 
ceremoninë e hapjes së Bursës Euronext, si dhe 
të eksploronin Parlamentariumin – qendrën 
zyrtare të vizitorëve të Parlamentit Evropian.

Leksione të Hapura në Universitete
AAB me anëtarët e saj të Komitetit Ndihmës të 
Pagesave, Kartave, Digjitalizimit dhe Kanaleve 
Alternative, Ekipit të Gatishmërisë për 
Emergjencat Kibernetike dhe Komitetit Ndihmës 
të IT mbajtën leksione të hapura në universitete 
publike dhe private, duke përfshirë rreth 435 
studentë. Diskutimet u përqendruan në tema 
kyçe, si fuqia e kursimeve, siguria në botën 
digjitale, rreziqet e kërcënimeve kibernetike, 
inovacionet në bankingun e hapur dhe prirjet më 
të fundit në sektorin bankar. Nëpërmjet shembujve 
praktikë dhe ndërveprimit të drejtpërdrejtë, 
pjesëmarrësit u njohën me zhvillimet në sektorin 
bankar dhe fituan njohuri të vlefshme për të 
ardhmen e tyre.

Prezenca e AAB në universitete:
•	 Universiteti EPOKA, morën pjesë z. Lorenc 

Tabaku, Drejtor i Departamentit të IT, dhe z. 
Fatjon Muca, Drejtor i Departamentit të 
Sigurisë së Informacionit, Fibank Albania.

•	 Universiteti Western Balkan, morën pjesë z. 
Reglend Xhango, Drejtor i Departamentit të 
Sigurisë, OTP Bank, dhe znj. Entela Prifti, Drejtore 
e Divizionit të Sigurisë, Raiffeisen Bank.

•	 Canadian Institute of Technology (CIT), 
mori pjesë znj. Xhilda Shehu, Head of Mass 
Client Department, Intesa Sanpaolo Bank.

•	 Universiteti Europian i Tiranës, mori pjesë 
znj. Odeta Paloka, Shefe e Operacioneve, ABI 
Bank.

•	 Fakulteti i Ekonomisë, Universiteti i Tiranës, 
morën pjesë z. Spiro Brumbulli, Sekretar i 
Përgjithshëm AAB, dhe znj. Elona Labinoti, 
Shefe Operacionesh në Fibank Albania.

•	 University of New York Tirana, morën pjesë 
znj. Irida Huta, Menaxhere e Departamentit 
të Kanaleve Dixhitale/Retail Banking Division 
në OTP Bank Albania, dhe znj. Jonida Kaçani, 
Zv. Drejtore e Departamentit të Mbikëqyrjes 
në Bankën e Shqipërisë.

Aktivitete të tjera të edukimit financiar
Më 19 mars, Shoqata Shqiptare e Bankave (AAB) 
organizoi një tryezë të rrumbullakët me temë 
“Edukimi Financiar për gratë në Punë: Menaxhimi 
i Parasë dhe qasja në shërbimet bankare”, me 
pjesëmarrjen e punonjëseve të kompanisë HAKO 
sh.p.k. Aktiviteti krijoi një hapësirë të vlefshme 
për diskutim dhe ndarje eksperiencash mbi 
rëndësinë e menaxhimit të zgjuar të financave 
personale, kursimeve, investimeve dhe përdorimit 
të sigurt të shërbimeve bankare digjitale. 
Workshopi u hap me fjalët përshëndetëse të 
Sekretarit të Përgjithshëm të AAB-së, z. Spiro 
Brumbulli, dhe znj. Antonela Hako, Drejtore 
Ekzekutive e HAKO sh.p.k. dhe Kryetare e 
Dhomës Ekonomike të Gruas, të cilët theksuan 
rëndësinë e fuqizimit financiar të grave dhe rolin 
e edukimit financiar në rritjen e pavarësisë 
ekonomike. Gjatë diskutimeve, përfaqësuese nga 
ProCredit Bank prezantuan produkte dhe 
shërbime bankare, ndërsa pjesëmarrëset patën 
mundësinë të ndanin përvojat dhe të diskutonin 
sfidat që hasin në menaxhimin e financave 
personale dhe të biznesit.

Konkursi i mësimit mbi bursën – “Stock 
Market Learning Competition for 
Bankers”
Më 14 tetor, AAB, në bashkëpunim me German 
Sparkassenstiftung Albania dhe me mbështetjen 
e Sektorit të Edukimit Financiar pranë Bankës së 
Shqipërisë, organizoi ceremoninë e hapjes së 
edicionit të dytë të konkursit “Stock Market 

Learning Competition for Bankers”. Në këtë 
iniciativë u regjistruan mbi 150 bankierë, duke 
dyfishuar pjesëmarrjen krahasuar me edicionin 
e parë. Përgjatë një periudhe tre mujore, 
pjesëmarrësit menaxhuan dhe investuan 
portofolë virtualë fondesh përmes një formati 
online, duke punuar me të dhëna reale të tregut 
dhe duke zhvilluar aftësitë e tyre praktike në 
investime, menaxhimin e riskut dhe vendimmarrjen 
financiare. Konkursi shërbeu si një platformë 
inovative për forcimin e kapaciteteve profesionale 
dhe edukimit financiar brenda sektorit bankar.

Dita Botërore e Kursimeve: Studentët 
përvetësojnë aftësi financiare në 
praktikë
Më 30–31 tetor, Shoqata Shqiptare e Bankave 
(AAB), në bashkëpunim me German 
Sparkassenstiftung Albania, organizoi aktivitetin 
dyditor “Saving Game – Loja e Kursimeve” me 
rastin e Ditës Ndërkombëtare të Kursimeve. Në 
këtë iniciativë morën pjesë studentë nga 
Universiteti Polis dhe Universiteti New York 
Tirana. Përmes lojës interaktive, studentët 
mësuan dhe praktikuan mënyra efektive për 
menaxhimin e financave personale, duke u 
përballur me situata reale ekonomike dhe 
vendimmarrje financiare. Të ndarë në grupe, ata 
morën role të ndryshme dhe trajtuan sfida si 
planifikimi i buxhetit, kursimet, investimet dhe 
menaxhimin e borxhit. Aktiviteti inkurajoi 
studentët të marrin vendime të përgjegjshme për 
të ardhmen e tyre. Atmosfera bashkëpunuese 
dhe diskutimet gjatë lojës krijuan një eksperiencë 
praktike, argëtuese dhe frytdhënëse për të gjithë 
pjesëmarrësit.

6.5  
MARRËDHËNIET 
ME PUBLIKUN DHE 
KOMUNIKIMI
Gjatë vitit 2025, Shoqata Shqiptare e Bankave 
(AAB) realizoi një sërë iniciativash për të rritur 
ndërgjegjësimin e publikut mbi rreziqet e 
mashtrimeve online që synojnë të dhënat 
personale dhe bankare. Sekretari i Përgjithshëm 
i AAB komunikoi masat parandaluese për 
qytetarët, duke përfshirë kujdesin ndaj linqeve të 
dyshimta, mosndarjen e të dhënave personale, 
përdorimin e platformave të besueshme për 
pagesa online dhe raportimin e çdo dyshimi tek 
bankat. Në këtë kuadër, bankat anëtare në 
bashkëpunim me institucionet përkatëse, forcuan 
sigurinë dhe edukimin e klientëve për të reduktuar 
rreziqet dhe për të rritur sigurinë financiare. 
Përveç kësaj, AAB synoi një mbulim të gjerë 
mediatik për të informuar publikun mbi tendencat 
kryesore të sektorit bankar dhe për të evidentuar 
kontributin pozitiv të bankave në shoqëri.

Mbi 20 intervista mediatike, duke trajtuar tema 
kyçe si siguria kibernetike, digjitalizimi, 
rëndësia e përditësimit të të dhënave 
personale, ecuria e sistemit bankar, pagesat 
elektronike, ekonomia cashless dhe transfertat 
SEPA.

MUAJI I NDËRGJEGJËSIMIT 
PËR SIGURINË KIBERNETIKE
Përgjatë muajit tetor, i njohur ndërkombëtarisht 
si Muaji i Ndërgjegjësimit për Sigurinë Kibernetike, 
Shoqata Shqiptare e Bankave (AAB) organizoi 
një sërë leksionesh të hapura për studentët e 
universiteteve të angazhuara në këtë nismë, 
përfshirë Universitetin Metropolitan, Universitetin 
Western Balkans dhe Universitetin Epoka. 
Leksionet synuan të rrisin ndërgjegjësimin mbi 
kërcënimet digjitale dhe praktikat e sigurta për 
menaxhimin e informacionit dhe financave 
personale.

U përfshinë rreth 270 studentë të programeve 
Inxhinieri Kompjuterike, Siguri Kibernetike, 
Financë–Bankë dhe Fintech. Prezantues nga 
bankat anëtare të AAB-së ndanë përvoja praktike 
mbi sigurinë e informacionit dhe mbrojtjen e të 
dhënave personale:
•	 FIBank Albania – z. Fatjon Muça, Drejtor i 

Departamentit të Sigurisë Kibernetike, trajtoi 
sulmet më të zakonshme dhe reagimin ndaj 
incidenteve.

•	 OTP Bank – z. Reglendi Xhango, Kryetar i 
Ekipit të Gatishmërisë për Emergjencat 
Kibernetike, prezantoi praktikat e menaxhimit 
të rrezikut kibernetik.

•	 Raiffeisen Bank – znj. Entela Prifti, Drejtore e 
Divizionit të Sigurisë, ndau shembuj të 
rreziqeve në sektorin financiar dhe strategjitë 
mbrojtëse.

•	 Union Bank – z. Ermal Galo, Menaxher i 
Sigurisë së Informacionit, fokusoi tek praktikat 
e përditshme për mbrojtjen e të dhënave.

Forumi “Siguria Kibernetike në Sektorin 
Bankar 2025”
Më 24 tetor, AAB organizoi Forumin “Siguria 
Kibernetike në Sektorin Bankar 2025” në 
bashkëpunim me Shoqatën e Bankave të 
Kosovës, duke theksuar bashkëpunimin rajonal 
në fushën e sigurisë digjitale. Në forum morën 
pjesë përfaqësues të institucioneve publike, 
bankave tregtare, autoriteteve rregullatore dhe 
ekspertëve të sigurisë, duke përfshirë z. Spiro 
Brumbulli, Sekretar i Përgjithshëm i AAB, Petrit 
Balija, Kryeshef Ekzekutiv i Shoqatës së Bankave 
të Kosovës, z. Igli Tafa, Drejtor i Përgjithshëm i 
Autoritetit Kombëtar të Sigurisë Kibernetike, dhe 
z. Mario Trinchera nga CertFin Italy, ekspert për 
ndërgjegjësimin ndaj rreziqeve digjitale. 
Diskutimet u fokusuan tek strategjitë e qeverisjes 
së sigurisë kibernetike, parandalimi i mashtrimeve 
online, evolucioni i krimit kibernetik dhe siguria 
e pagesave përmes open banking, SEPA dhe 
instant payments. Forumi theksoi rëndësinë e 
bashkëpunimit institucional dhe rajonal për 
ndërtimin e një ekosistemi financiar të 
qëndrueshëm dhe të mbrojtur digjitalisht.

PUBLIKIMET
•	 Broshura tremujore e Përgjegjësisë Sociale 

të Korporatave (CSR) është raporti periodik 
i publikuar nga AAB-ja për të ndarë veprimet 
e përgjegjësisë sociale të korporatave dhe 
angazhimet e bankave. Broshura shpërndahet 
vetëm në version elektronik.

•	 Raporti Vjetor 2024 në version elektronik

•	 Raporti Vjetor CSR: Bankat për Shoqërinë 
2024, shqip dhe anglisht, kopje elektronike

•	 Në faqen zyrtare të AAB-së u publikuan 
statistika, të dhënat e pa audituara me bazë 
tremujore për treguesit kryesorë të sektorit 
bankar sipas SNRF-ve, kartat dhe home 
banking si dhe të dhënat agregate mujore 
për të gjithë sektorin.

FORCIMI I PARTNERITETIT 
ME MEDIAN 
Një gotë verë me gazetarët e 
ekonomisë
Më 22 dhjetor 2025, AAB organizoi një pritje të 
posaçme për gazetarët e ekonomisë nga mediat 
kryesore kombëtare, duke ofruar një moment 
reflektimi mbi arritjet e vitit dhe sfidat e pritshme 
për sektorin bankar dhe financiar. Presidenti i 
AAB, z. Bledar Shella, falënderoi gazetarët për 
bashkëpunimin e vazhdueshëm në informimin e 
publikut dhe theksoi zhvillimet kryesore të vitit, 
përfshirë Open Banking, anëtarësimin në SEPA 
dhe hyrjen në treg të tri bankave të reja. Ai 
gjithashtu vuri në dukje përpjekjet për ekonominë 
cashless dhe finalizimin e projektit të pagesave 
të menjëhershme (instant payment), që 
përmirësojnë digjitalizimin dhe përvojën e 
klientëve.

Aktiviteti përfshiu diskutime të hapura mbi 
tendencat e sektorit bankar, nismat inovative dhe 
rolin e medias në edukimin financiar të publikut 
dhe krijoi një hapësirë për diskutime të hapura 
dhe lidhje më të ngushta mes AAB dhe gazetarëve 
të ekonomisë.

RRJETËZIM
Zyra Ekzekutive vijoi të luajë një rol aktiv në 
komunikimin dhe koordinimin me institucione 
dhe organizata të ndryshme, duke përfshirë 
Bankën e Shqipërisë, Ministrinë e Financave, 
Komisionin Parlamentar të Ekonomisë dhe 
Financave, Drejtorinë e Përgjithshme të Tatimeve, 
AKSK, FMN, Bankën Botërore, IFC, Delegacionin 
e BE-së, EBF, VISA, MasterCard, BACEE, ICC, 
Shoqatën e Bankave të Kosovës (BAK), si dhe 
organizata të tjera vendase dhe ndërkombëtare 
jofitimprurëse. Gjatë vitit 2025, Zyra Ekzekutive 
mbështeti gjithashtu përgatitjet e bankave për 
anëtarësimin në skemën SEPA dhe koordinimin 
e implementimit të Open Banking, duke siguruar 
bashkëpunim të ngushtë midis autoriteteve 
rregullatore dhe sektorit bankar.

7. Komitetet 
Teknike — 
Fokusi i Tyre

Komitetet Teknike dhe Grupet e Punës të AAB janë motor i koordinimit dhe inovacionit në sektorin 
bankar, duke mundësuar shkëmbimin e eksperiencës, trajtimin e sfidave operative dhe legjislative, dhe 
nxitjen e zhvillimit të qëndrueshëm të industrisë. Më poshtë vijon një përmbledhje e aktiviteteve kryesore 
të secilit komitet gjatë vitit.

Komiteti Ligjor
Përgjatë vitit 2025, Komiteti Ligjor luajti një rol aktiv në diskutimin dhe vlerësimin e 
nismave ligjore dhe rregullatore që ndikojnë sektorin bankar, duke përfshirë 
projektligjin për Byronë e Kredive, Bankën Shqiptare të Zhvillimit, ndryshime në 
Kodin Penal dhe iniciativa të tjera legjislative. Shoqata ishte gjithashtu e pranishme 
në komisionet parlamentare në kuadër të nismës “Shteti i së Drejtës” dhe forcoi 
bashkëpunimin me institucionet shtetërore për zbatimin e praktikave më të mira 
ligjore. Një fokus i rëndësishëm gjatë vitit ishte përputhshmëria me legjislacionin për 
mbrojtjen e të dhënave personale dhe mbështetja e zhvillimeve digjitale në sektorin 
bankar, duke siguruar një kuadër të qartë ligjor për shërbimet e reja financiare. 
Gjithashtu, u zhvilluan projekte strategjike në bashkëpunim me Bankën Botërore 
dhe partnerë të tjerë ndërkombëtarë, ndërsa për vitin 2026 pritet që Komiteti Ligjor 
të kontribuojë në përafrimin e legjislacionit bankar me direktivat e Bashkimit Evropian 
dhe në procesin e hartimit të ligjit të ri për sistemin bankar.

Komiteti i Përputhshmërisë
Gjatë vitit 2025, Komiteti i Përputhshmërisë ka qenë i angazhuar në zbatimin e Planit 
të Veprimit të Strategjisë Kombëtare për Parandalimin e Pastrimit të Parave 2024 
- 2030, duke kontribuar në forcimin e bashkëpunimit ndërinstitucional dhe rritjen e 
kapaciteteve të sektorit bankar. Komiteti ka marrë pjesë në Grupin Teknik 
Ndërinstitucional të Punës në përputhje me rolin dhe përgjegjësitë e tij. Në kuadër 
të bashkëpunimit rajonal, ka bashkë organizuar Forumin Rajonal AML/CTF me 
Shoqatën e Bankave të Kosovës dhe ka kontribuar në tryeza të përbashkëta mbi 
zhvillimet në tregun e pagesave, Open Banking dhe procesin e integrimit në SEPA. 
Paralelisht, Komiteti ka zhvilluar aktivitete ndërgjegjësuese dhe leksione të hapura 
mbi zbatimin e ligjit të ri për mbrojtjen e të dhënave personale në sektorin bankar. 
Gjatë vitit në vijim, angazhimet do të vijojnë me fokus në forcimin e përputhshmërisë, 
digjitalizimin dhe rritjen e integritetit financiar.

Komiteti i Menaxhimi të Riskut
Komiteti i Menaxhimit të Rrezikut u mblodh rregullisht gjatë vitit 2025, për të diskutuar 
çështje kyçe të sektorit bankar që lidhen me zhvillimet rregullatore dhe praktikat 
operacionale. Diskutimet u përqendruan në kreditimin për projektet e infrastrukturës, 
zbatimin e rregullores së re për kreditimin e siguruar me pasuri të paluajtshme, 
ecurinë e programit PFBVM dhe dialogun sektorial mbi zhvillimet në teknologjinë 
bujqësore. Komiteti gjithashtu ndoqi pritshmëritë për reformat e rëndësishme 
rregullatore që priten në sektor dhe mbetet i angazhuar në ndjekjen e këtyre 
zhvillimeve dhe në koordinimin e përgatitjes së institucioneve anëtare.

Albina Hasanaj
Kryetare

Banka OTP Albania

Ada Qazolli
Kryetare

Banka Kombëtare Tregtare          

Andi Habilaj
Kryetar

Banka Kombëtare Tregtare          



52

Komiteti i Financës dhe Kontabilitetit
Gjatë vitit 2025, Komiteti Teknik i Financës dhe Kontabilitetit u përqendrua në tema 
me ndikim të drejtpërdrejtë në raportim (FinRep) dhe çështje fiskale. U rishikuan 
ndryshimet e Paketës Fiskale dhe efektet e tyre në bankë, duke dhënë rekomandime 
konkrete për zbatimin. Në vijim, u zhvilluan diskutime të rregullta mbi FinRep (kërkesat, 
afatet dhe përshtatjen e zgjidhjeve lokale), si dhe mbi zbatimin lokal të IFRS 9, 
përfshirë modelet e provigjionimit, qasjet e Bankës së Shqipërisë dhe masat 
përgatitore, si trajnimi i stafit me qëllim përmirësimin e cilësisë së të dhënave dhe 
konsistencës së raportimit. Gerti Vllamasi

Kryetar
Intesa Sanpaolo Bank Albania

Ekipi i Gatishmërisë për Emergjencat Kibernetike
Ekipi i Gatishmërisë për Emergjencat Kibernetike (CERT), në bashkëpunim të ngushtë 
me Zyrë Ekzekutive të AAB-së, ndërmori gjatë vitit 2025 një sërë nismash strategjike 
për të forcuar qëndrueshmërinë kibernetike në sektorin bankar. Aktivitetet u fokusuan 
në përmirësimin e qeverisjes së sigurisë kibernetike, thellimin e bashkëpunimit 
ndërbankar dhe përafrimin me kuadrin ligjor kombëtar dhe standardet ndërkombëtare 
të sigurisë së informacionit. CERT veproi si njësi koordinuese në menaxhimin e 
incidenteve, shkëmbimin e informacionit mbi kërcënimet kibernetike, identifikimin e 
skemave të mashtrimit dhe shpërndarjen e praktikave më të mira, duke rritur kapacitetet 
e përbashkëta për parandalimin dhe trajtimin e incidenteve. Një arritje e veçantë e 
vitit ishte organizimi i Forumit Bankar të Sigurisë Kibernetike 2025, që bashkoi bankat, 
autoritetet rregullatore dhe partnerët ndërkombëtarë, duke përforcuar ndërgjegjësimin 
dhe maturitetin profesional në ekosistemin digjital të sektorit bankar shqiptar.

Reglendi Xhango
Kryetar

OTP Bank Albania

Komiteti i Burimeve Njerëzore
Komiteti i Burimeve Njerëzore përgjatë vitit 2025 forcoi bashkëpunimin ndërmjet 
bankave anëtare përmes harmonizimit të mëtejshëm të praktikave të menaxhimit 
të kapitalit njerëzor. Komiteti koordinoi me sukses Anketën e Pagave Korn Ferry me 
pjesëmarrje të plotë të bankave anëtare, duke gjeneruar raporte konfidenciale të 
personalizuara për secilën bankë. Gjatë vitit, Komiteti zhvilloi pesë takime dhe 
mbështeti programe trajnimi të fokusuara në rritjen e kompetencave profesionale, 
avancimin e aftësive digjitale dhe nxitjen e një kulture të përmirësimit të vazhdueshëm 
në sektorin bankar. Edlira Memushaj

Kryetare
Banka Kombëtare Tregtare

Komiteti i Marketingut dhe Komunikimit
Gjatë vitit 2025, Komiteti i Marketingut dhe Komunikimit u fokusua në zbatimin e 
strategjisë së komunikimit të miratuar nga Kryesia e Shoqatës, me qëllim rritjen e 
ndërgjegjësimit publik mbi rolin e sistemit bankar dhe edukimin financiar. Viti u 
karakterizua nga zhvillime të rëndësishme rregullative, të ndjekura nga Shoqata në 
bashkëpunim me Bankën Qendrore. Komiteti vijoi komunikimin publik, promovimin 
e produkteve të reja, digjitalizimin e shërbimeve dhe angazhimin në projektin SEPA, 
si dhe publikimin tremujor të raporteve mbi përgjegjësinë sociale korporative të 
sektorit bankar. Valbona Guri

Kryetare
Banka Credins

Komiteti Ndihmës i Pagesave, Kartave, Digjitalizimit dhe 
Kanaleve Alternative
Gjatë vitit 2025, Komiteti ka vijuar me angazhime të rëndësishme në drejtim të 
modernizimit të sistemeve të pagesave dhe nxitjes së inovacionit financiar. Përparimi 
drejt integrimit në SEPA ka qenë një hap strategjik për harmonizimin me standardet 
evropiane, duke mundësuar transaksione më efikase dhe të sigurta. Një tjetër prioritet 
ka qenë reduktimi i komisioneve të pagesave, me synim rritjen e përdorimit të 
kanaleve elektronike dhe zgjerimin e volumit të transaksioneve. Komiteti ka organizuar 
një sërë takimesh, duke krijuar platforma bashkëpunimi mes bankave dhe 
institucioneve për të përshpejtuar procesin e digjitalizimit dhe për të forcuar rolin e 
sektorit bankar në zhvillimin ekonomik të vendit.

Irida Huta
Kryetare

OTP Bank Shqipëri

Komiteti i Auditit
Komiteti i Auditimit zhvilloi gjatë vitit disa takime me qëllim forcimin e rolit të auditimit 
të brendshëm dhe adresimin e rreziqeve në sektorin bankar. Në kuadër të Muajit të 
Ndërgjegjësimit për Auditimin e Brendshëm, u organizuan leksione me studentë të 
Universiteteve “Epoka” dhe “Ismail Qemali”, duke promovuar profesionin dhe rolin 
e tij në sektorin bankar. Anëtarët kontribuan në përkthimin e standardeve të reja 
ndërkombëtare të IIA dhe morën pjesë në konferencën e parë rajonale organizuar 
nga Instituti lokal i Audituesve të Brendshëm, ku u ndanë praktika dhe zhvillime 
profesionale. Veridjan Hoxha

Kryetar
Banka Kombëtare Tregtare

Komiteti i Teknologjisë së Informacionit
Komiteti i Teknologjisë së Informacionit zhvilloi gjatë vitit 2025 aktivitete të 
vazhdueshme për të përmirësuar infrastrukturën IT, sigurinë dhe standardizimin 
ndërbankar në sektorin bankar. Aktivitetet përfshinë analizimin dhe ndarjen e 
komenteve teknike mbi materialet e IFC lidhur me Premium API dhe Open Banking, 
duke vlerësuar ndikimin në sigurinë, nevojën për standardizim dhe kostot e zbatimit. 
Komiteti shërbeu gjithashtu si pikë koordinimi për komunikimin elektronik ndërmjet 
bankave dhe institucioneve publike, duke përfshirë projektin e testimit me Drejtorinë 
e Përgjithshme të Tatimeve për bllokimin elektronik të llogarive dhe standardizimin 
e raportimit elektronik të të dhënave bankare, me synim rritjen e efikasitetit dhe 
reduktimin e proceseve manuale. Komiteti mbështeti gjithashtu dialogun ndërmjet 
bankave dhe FinTech-ëve, duke monitoruar zhvillimet e fundit në shërbimet e 
pagesave dhe duke lehtësuar bashkëpunimin ndërmjet aktorëve të tregut.

Altin Kona
Kryetar

Banka Kombëtare Tregtare

8. Pjesëmarrja 
në Tubime dhe 
Ngjarje Kombëtare 
e Ndërkombëtare

Gjatë vitit, Shoqata Shqiptare e Bankave ka qenë 
aktive në bashkëpunimin me autoritetet dhe 
institucionet publike, duke lehtësuar dialogun 
mbi sfidat e sektorit bankar, nxitjen e 
përputhshmërisë me kuadrin rregullator dhe 
forcimin e marrëdhënieve me aktorët kryesorë 
të tregut. Përmes takimeve, tryezave të 
rrumbullakëta dhe forumeve, AAB ka ofruar një 
platformë për shkëmbim idesh dhe bashkëpunim 
konstruktiv midis bankave anëtare dhe 
autoriteteve.

Takim me Bankën e Shqipërisë dhe 
Ministritë e Linjës për kreditimin e 
sektorit bujqësor 
Më 6 shkurt, Shoqata Shqiptare e Bankave (AAB) 
mori pjesë në tryezën e diskutimit të organizuar 
nga Banka e Shqipërisë me temë “Kreditimi i 
sektorit bujqësor: identifikimi i rrugëve dhe krijimi 
i instrumenteve për një progres cilësor në 
kreditimin e sektorit bujqësor”. Takimi mblodhi 
përfaqësues të lartë nga sektori bankar, qeveria 
dhe biznesi, dhe ofroi një platformë për 
shkëmbimin e mendimeve, identifikimin e sfidave 
dhe propozimin e mekanizmave për të lehtësuar 
dhe strukturuar kreditimin e këtij sektori.

Takim me Agjencinë Shqiptare të 
Inteligjencës Financiare
Më 12 shkurt, Komiteti i Përputhshmërisë i AAB 
zhvilloi një takim me zyrtarë të lartë të Agjencisë 
Shqiptare të Inteligjencës Financiare për të 
diskutuar mbi përpjekjet kryesore kundër 
pastrimit të parave (AML). Temat e trajtuara 
përfshinin rritjen e ndërgjegjësimit të publikut 
mbi rreziqet e krimit financiar, gjetjet e Vlerësimit 
Kombëtar të Rreziqeve, Planin e Integruar të 
Trajnimeve, si dhe vlerësimin e ardhshëm 
MONEYVAL. Të dy palët ranë dakord mbi hapat 
e mëtejshëm për të vazhduar bashkëpunimin në 
forcimin e masave për parandalimin e krimit 
financiar.

Dialog me Përfaqësues të Sektorëve 
Privat mbi Ligjin “Për Mbrojtjen e të 
Dhënave Personale”
Më 10 mars, përfaqësues të bankave morën pjesë 
në një takim të organizuar nga Këshilli i 
Investimeve dhe Komisioneri për të Drejtën e 

Informimit dhe Mbrojtjen e të Dhënave Personale, 
në bashkëpunim me Shoqatën Shqiptare të 
Investitorëve të Huaj (FIAA). Qëllimi i takimit ishte 
rritja e ndërgjegjësimit mbi të drejtat dhe 
detyrimet e përcaktuara në Ligjin 124/2024, “Për 
Mbrojtjen e të Dhënave Personale”. Gjithashtu, u 
trajtua mënyra se si komuniteti i biznesit e kupton 
këtë ligj dhe mënyra praktike e zbatimit të tij.
Më 3 shtator, u zhvillua një takim i përbashkët i 
AAB dhe Zyrës së Komisionerit për të Drejtën e 
Informimit dhe Mbrojtjen e të Dhënave Personale, 
me praninë e CEO-ve të bankave të nivelit të 
dytë, ku u diskutuan koordinimi institucional, 
sfidat teknike dhe ligjore dhe hapat për 
implementimin efektiv të Ligjit 124/2024.

Takim me Drejtorinë e Përgjithshme të 
Tatimeve 
Më 14 maj, AAB organizoi një takim me 
përfaqësues të Drejtorisë së Përgjithshme të 
Tatimeve dhe të bankave tregtare në vend, ku u 
trajtuan ndryshimet në Standardin e Raportimit 
të Përbashkët CRS.2 dhe në skemën XML. Gjatë 
sesionit u diskutuan gjithashtu çështjet kryesore 
të identifikuara nga analiza e rreziqeve mbi 
raportimet e bankave në vitet e mëparshme. Palët 
ranë dakord të vazhdojnë bashkëpunimin dhe të 
organizojnë takime të tjera për të siguruar zbatim 
të qartë dhe uniform të standardit CRS.

Takim me institucionet e parasë 
elektronike
Më 17 korrik, AAB organizoi tryezën e parë 
institucionale që bashkoi bankat tregtare dhe 
institucionet e parasë elektronike (IPE), me 
praninë e Bankës së Shqipërisë. Takimi synoi 
diskutimin e zhvillimeve kryesore në shërbimet 
e pagesave, përfshirë qasjen në llogaritë 
SafeGuard, Open Banking dhe integrimin e 
IPE-ve në sistemin SEPA. Në takim morën pjesë 
për faqësues nga depar tamentet  e 
Përputhshmërisë dhe IT-së të të gjitha bankave 
anëtare, ndërsa palët ranë dakord për unifikimin 
e praktikave dhe sqarimin e përgjegjësive 
ndërmjet bankave dhe IPE-ve.

Takim për sigurimin e transportit të 
parave në Aeroportin Ndërkombëtar të 
Tiranës “Nënë Tereza”
Më 13 gusht, u zhvillua një takim për përmirësimin 
praktikave të transportit të parave brenda territorit 
të Aeroportit Ndërkombëtar të Tiranës “Nënë 
Tereza”. Në takim morën pjesë AAB, Autoriteti i 
Aviacionit Civil, TIA, Drejtoria e Përgjithshme e 
Policisë së Shtetit dhe Drejtoria e Përgjithshme 
e Doganave. AAB prezantoi një plan veprimi për 
të garantuar standarde moderne në lëvizjen e 
sigurt të parasë, ndërsa palët ranë dakord të 
vijojnë diskutimet sipas përgjegjësive të secilit 
aktor.

Takim pune midis AAB dhe Bankës së 
Shqipërisë
Më 22 shtator, Bordi Mbikëqyrës i AAB zhvilloi 
një takim pune me Bankën e Shqipërisë, nën 
drejtimin e Guvernatorit . Diskutimet u 
përqendruan te zhvillimet e fundit të sistemit të 
pagesave, digjitalizimi i shërbimeve bankare, 
promovimi i pagesave elektronike dhe nisja e 
pagesave ndërkufitare përmes skemës SEPA. U 
trajtuan gjithashtu çështje të mbikëqyrjes 
bankare, kreditimit dhe kuadrit rregullativ për 
anëtarësimin në BE, si dhe rëndësia e 
transparencës dhe edukimit financiar. 

Takim me Ministrinë e Financave dhe 
Ministrinë e Bujqësisë për Garancinë 
Sovrane
Shoqata Shqiptare e Bankave (AAB) mori pjesë 
në një takim të përbashkët me Ministrinë e 
Financave, Ministrinë e Bujqësisë dhe Zhvillimit 
Rural, Bankën e Shqipërisë dhe drejtuesit e 
bankave të nivelit të dytë, për prezantimin e 
skemës së re të Garancisë Sovrane për kreditimin 
e sektorit bujqësor. Gjatë diskutimeve, AAB 
kontribuoi në shqyrtimin e aspekteve teknike të 
zbatimit dhe rolin e bankave anëtare në ofrimin 
e financimit për agropërpunimin, agroturizmin, 
peshkimin dhe akuakulturën. Takimi riafirmoi 
angazhimin e AAB-së për të mbështetur 
përfshirjen financiare, nxitjen e aplikimeve dhe 
forcimin e konkurrueshmërisë së produkteve 
shqiptare.

Takim për financimin e teknologjisë 
bujqësore me përfaqësues nga sektori 
financiar dhe ai i sigurimeve
Më 21 nëntor, AAB mori pjesë në tryezën “Sfida 
në Financimin e Teknologjisë Bujqësore: Adaptimi 
Transformues përballë Zhvillimeve Sociale dhe 
Klimatike”, e organizuar nga REC Albania, me 
përfaqësues kryesorë nga sektori financiar dhe 
ai i sigurimeve. Gjatë diskutimeve u theksua roli 
kyç i bankave në mbështetjen e fermerëve 
përmes produkteve financiare të përshtatura, 
instrumenteve të financimit të qëndrueshëm dhe 
zgjidhjeve për menaxhimin e rrezikut, që 
mundësojnë investime në teknologji inovative. 

Takim me Ministrinë e Ekonomisë dhe 
Inovacionit dhe Ministrinë e Financave 
për “Cashless Albania”
Më 4 dhjetor, AAB dhe CEO-të e bankave tregtare 
morën pjesë në një takim të organizuar nga 
Ministria e Ekonomisë dhe Inovacionit dhe 
Ministria e Financave, i dedikuar iniciativës 
kombëtare “Cashless Albania”. Diskutimet u 
fokusuan në zgjerimin e terminaleve POS, 
platformave online, pagesave me QR dhe 
pagesave të menjëhershme si mjete për të rritur 
lehtësinë, transparencën dhe shpejtësinë e 
transaksioneve dhe të forcojë aftësitë financiare 
dhe digjitale të qytetarëve dhe bizneseve.

TAKIME ME INSTITUCIONE 
NDËRKOMBËTARE
Shoqata Shqiptare e Bankave ka qenë aktive në 
bashkëpunimin me organizata ndërkombëtare, 
duke forcuar dialogun dhe shkëmbimin e 
ekspertizës mbi çështjet kyçe të sektorit bankar 
dhe financiar. Këto bashkëpunime kanë lehtësuar 
adresimin e sfidave të tregut dhe kanë mbështetur 
adoptimin e praktikave inovative dhe zgjidhjeve 
të qëndrueshme në industrinë bankare.

AAB merr pjesë në takimin e 61-të të 
anëtarëve asociuar të EBF-së
Më 23 janar, AAB mori pjesë në takimin e 61-të 
të anëtarëve asociuar të Federatës Evropiane të 
Bankave (EBF), i organizuar online nga EBF. Në 

emër të AAB, Sekretari i Përgjithshëm, z. Spiro 
Brumbulli, prezantoi zhvillimet kryesore në 
sektorin bankar shqiptar, duke përfshirë nismat 
për rritjen e ndërgjegjësimit mbi pagesat online 
të sigurta, progresin e projektit të Bankës së 
Kredive, hapat e ardhshëm në zbatimin e SEPA-së 
dhe iniciativat e vazhdueshme të edukimit 
financiar si Kuizi i Parasë dhe Java e Parasë. Ai 
gjithashtu ndau njohuri mbi zhvillimet kryesore 
të sektorit gjatë vitit 2024.

AAB dhe SHBK për forcimin e 
bashkëpunimit
Më 15 prill, Shoqata Shqiptare e Bankave (AAB) 
dhe Shoqata e Bankave të Kosovës (SHBK) 
organizuan një takim për të intensifikuar 
bashkëpunimin ndërmjet dy shoqatave dhe për 
të trajtuar sfidat e përbashkëta të sektorit bankar. 
Diskutimet përfshinë zhvillimet e fundit në tregjet 
bankare, promovimin e inovacionit dhe 
digjitalizimit, si dhe mundësitë për forcimin e 
kapaciteteve profesionale dhe zhvillimin e 
qëndrueshëm sektorial.

Takim i 62-të i Anëtarëve Asociuar të 
EBF në Bruksel
Më 10 korrik, u zhvillua në Bruksel takimi i 62-të 
i anëtarëve asociuar të Federatës Evropiane të 
Bankave (EBF), me pjesëmarrjen e përfaqësuesve 
nga Shqipëria, Armenia, Bosnja & Hercegovina, 
Serbia, Gjeorgjia dhe Ukraina. Agjenda përfshiu 
zhvillimet e fundit në iniciativat e EBF-së, përfshirë 
thjeshtimin rregullator, qasjen e institucioneve, 
financimin e mbrojtjes dhe përdorimin e 
inteligjencës artificiale në shërbimet financiare. 
Një sesion i veçantë u kushtua perspektivave të 
anëtarësimit në BE për vendet kandidat, ku 
Shqipëria u njoh për përparimin e saj të dukshëm.

COELA dhe Presidenca Daneze e 
Këshillit të BE-së në Tiranë
Më 10 tetor, COELA – Grupi i Punës për Zgjerimin 
dhe Vendet Negociuese për Anëtarësim i Këshillit 
të BE-së, së bashku me përfaqësues të 
presidencës daneze, zhvilluan një takim me 
institucionet shqiptare që luajnë rol kyç në 
procesin e anëtarësimit të Shqipërisë. Sekretari 
i Përgjithshëm i AAB prezantoi zhvillimet në 
sektorin bankar, duke theksuar digjitalizimin, 
mbështetjen për ekonominë, reduktimin e 

përdorimit të parasë fizike dhe fuqizimin e 
kanaleve alternative të pagesave. Takimi vlerësoi 
reformat e sektorit dhe riafirmoi angazhimin e 
BE-së për mbështetjen e përparimit drejt 
anëtarësimit.

AAB mirëpret në Tiranë anëtarët e 
asociuar të Federatës Evropiane të 
Bankave (EBF)
Më 17 tetor, Shoqata Shqiptare e Bankave (AAB) 
mirëpriti në Tiranë anëtarët e asociuar të 
Federatës Evropiane të Bankave (EBF). Takimi i 
63-të mblodhi përfaqësues të shoqatave të 
bankave nga rajoni dhe Evropa për të diskutuar 
zhvillimet kryesore dhe prioritetet e sektorit 
bankar, duke përfshirë digjitalizimin, pagesat, 
edukimin financiar, inovacionin dhe zhvillimin e 
aftësive profesionale. Ky takim ofroi një platformë 
për shkëmbimin e eksperiencave dhe praktikave 
më të mira ndërmjet pjesëmarrësve, si dhe 
identifikimin e sfidave dhe mundësive për 
zhvillimin e sektorit bankar në nivel rajonal dhe 
evropian. 

9. Aktivitete 
Sociale



62

Mbrëmje përcjelljeje për z. Alessandro 
D’Oria dhe mirë se ardhje për Drejtorin 
e ri të Intesa Sanpaolo Bank Albania
Më 4 nëntor, AAB organizoi një mbrëmje 
përcjelljeje për Drejtorin e Përgjithshëm të Intesa 
Sanpaolo Bank Albania, z. Alessandro D’Oria, me 
rastin e përfundimit të mandatit të tij në Shqipëri. 
Gjatë eventit u vlerësua kontributi i tij në forcimin 
e bashkëpunimit dhe zhvillimin e sektorit bankar. 
Në të njëjtën kohë, u mirëprit Drejtori i ri, z. 
Giuseppe Giampietro,  duke shprehur besimin 
se do të vazhdojë të kontribuojë në përparimin e 
sektorit dhe marrëdhënieve mes bankave anëtare 
të AAB.

Mbledhja e Asamblesë së Anëtarëve të 
AAB dhe Darka Gala për Mbylljen e Vitit 
2025
Më 16 dhjetor, Asambleja e Anëtarëve të AAB u 
mblodh për të vlerësuar ecurinë e Planit të 
Biznesit dhe Buxhetit për vitin 2025. Mbledhja u 
mbyll me miratimin e Planit të Biznesit dhe Planit 
Financiar të AAB për vitin 2026, duke përcaktuar 
kuadrin dhe prioritetet për vitin e ardhshëm. 
Gjatë mbledhjes u miratuan gjithashtu ndryshime 
në statut dhe u zgjodh anëtari i ri i Bordit 
Mbikëqyrës, z. Christian Canacaris.
   Në mbrëmje, AAB organizoi Darkën Gala 
tradicionale për Mbylljen e Vitit 2025, e cila 
bashkoi drejtues të lartë ekzekutivë dhe 
përfaqësues të sistemit financiar dhe bankave 
anëtare. Ndër të ftuarit e nderit ishin Guvernatori 
i Bankës së Shqipërisë, z. Gent Sejko, Drejtoresha 
e Përgjithshme Ekzekutive e Autoritetit të 
Mbikëqyrjes Financiare, znj. Adela Xhemali, dhe 
Zëvendës Drejtori i Përgjithshëm i Agjencisë së 
Sigurimit të Depozitave, z. Martin Blushi.
     Gjatë fjalës së tij, Presidenti i AAB, z. Bledar 
Shella, vlerësoi arritjet e vitit, veçanërisht në 
digjitalizim, integrimin e bankave në SEPA dhe 
zhvillimin e pagesave të shpejta. Ai vuri në dukje 
ecurinë pozitive të veprimtarisë bankare, forcimin 
e treguesve të shëndetit duke garantuar 
stabilitetin financiar, si dhe një vit të suksesshëm 
të AAB. 
Mbrëmja u zhvillua në një atmosferë festive, duke 
theksuar bashkëpunimin dhe arritjet e sektorit.

10. Shifra 
Rreth Bankave 
Anëtare 

11. Pasqyrat 
Financiare të AAB 
dhe Raporti i 
Audituesit të Pavarur 

